
Асаби йныбыжьла штшалихуа, йхIаль псахрата йгIалалуа.   

Асаби  дангIадрира  йгIашIарышвта  апхьарта  дцанацIыкIьа, апхьахьаква  

йшырхIвауала,  йхъвыцщагьи  йщагащагьи  тшапсахитI,  гIвычIвгIвыс  абгата  

дызчпауа  ахIальква  гIайылалитI. Асаби ауи азаман йылайхIвауа ахIальква 

ддухапхьадза  тшауацIнахитI,  даргьи  йынцIра  аурала  йызгIанхитI. 

Йхъвыцщи  йщагащи  апсахраква  ракIвымкIва  асаби  йгьагьара  йгIаншауа  

зымгIва  йырхъвыхитI, шIыцрата йбауа  джьайщитI, йылайкIитI. Арат 

йысквшква  руацIа  асаби  уыцхърагIумца  уйылабжьауамца  йджьащараква  

зымгIва  мгIаныта  йгIаныцIуа  йгIайгвыныргIвра  атахъыпI. Асаби  йшан  

йазынархапI ауи  йбжьаща  йгьи  дыррата йауа.  Ауи дырра анйауа, йхIаль-

шан анщаквгылуа дгIаугвнымгIвазтын, асаби абзазара йчвыбаргвхитI, 

йдунейпшыща датшахитI, дангIадзынгылуа йылайымхIваз, йгIайгвнымгIвыз 

апны дгьзгIацапахуам, ауи гIанымшара ахъазла уицхърагIумца 

дгIадзынуыргылра атахъыпI.  Апхьарта дцанацIыкIьа йбжьу азаман асаби 

йыбызшва, йакъыль ацIолара рыпшгIара атахъыпI – ахъвмарщаква, ашваква, 

асуратгIвыраква гIарасабапуамца.  Арат йрапшу анхараква арыпхьагIв 

дрыквгIашIасра атахъыпI, йауа ухIварыквын ауат йрапшу анхараква ракIвпI 

асаби йхIаль-шан щаквзыргылуа. 

Асаби йхъвыцщи йщагащи аквшвауамца йацымгIвайсра атахъыпI, ауи йара 

йныбыжьла йыквымшвауа адырраква йылаухIва гьауашым.  Ауи 

дшсабийыркIву ухъураштылрагьатахъым, адырра щарда асаби йпны 

уазыгвжважвата амаль гьамам. Апхьахьаква йшырхIвауала асаби йакъыль 

ширыпшгIауа уырхъвыхырквын   йгIаугвынгIвитI, мачI- мачIымца асаби 

шIыцрата йылайхIвауа, йыквымшвауа ашIыцраква гIаурысабапырквын ауат 

зымгIва йапхъала йызарархуштI. 

Асаби йысквшквайрылахIапхьадза йара йчIвдзата арахьарат асабиква йрылам 

хIаль шIыц, шан шIыцкI гIайылалитI.  ГIвычIвгIвысагIара уылазлара ахъазла 

уагIата йаъу урапшызлара гьатахъым, уара ауахьауат закIыла угIарылхIвара 

атахъыпI- упшыщала, ухъвыцщала.   

Быжьсквшадза асаби ххъвыкI дгIарылситI. Хъвипхьадза ауи абзазара апхъала 

дазцитI, абзазара къвышрата йалу йгвникIылитI.  Ауат аххъвыкI ргылартаква 

псах гьауам, ауатдара агIамта йащтацауата йацгIамгIвайситI 

Асаби йысквш ауацIа псахрата йгIалалуа. 

Йысквш йнадзицалуата асаби йгIайгвынгIвитI йгьагьара йгIаншауа, 

йгIайархIва ажваква, йан йаба атгIачва мшигIадза йбауа аугIа йзалыргитI. 

Йакъыль пшгIауа йджвыквылитI. 

Асаби йпIатIаураква щардахитI, ймурадшгIайдахIвуаш дащтапI, 

тшахъирышвтитI, апкъыгIваква дрымцIаситI, багъьата йкIитI. 

Асаби дшгвыргъьуш йдыруа дцитI, ауи ангьи джьауапта дйыцгвыргъьитI.  

Йгьагьара дгIакIвзыршауа ауагIа йрызхъайцIитI, ауат зымгIва багъьарата 

йзалитI абзазара апны. 

Йысквш уалагата хсквшадза асаби шIыцрата йгIайылалуа. 

Арат асквшква руацIа асаби адуней йзыбитI, йбауа пкъыгIвипхьадза 

мгIаныта йаму,абзазара апны йзанагвалу йгIайгвынгIва дцитI.  АугIа йцрикви 

агIвымакви йзалыхитI, йыхьыз йдыритI, йара йшичIву йгIайгвынгIвитI. 

Йгьагьара йбауала йакъыль йрыпшгIитI. 

АпкъыгIваква дызхьысуа йгIазлыху, ауийшныкъвауа, ауат ргылартаква 

йырзахвитI.  АхIба йхIвауа йырхъйауа далагитI. 

Ауат ракIвымкIва йхъа хвы шаквицIуш йдыруа дцитI, йцрикви йъахIыльчви 

бзи йбитI, ажваква «йауаштI» - «йгьауашым», «Сара йсчIвыпI» - «йгьсчIвым» 

йзалыргауа дцитI.   

Хсквша уалагата быжьсквшадза асаби йщагаща псахраква. 

Арат асквшква асаби йхIаль багъьата йщаквйыргылитI, заджвы йхIваз 

йымгвапхазтын, йымгвапхара йылудыргIитI.Асаби дызташвауа агIамальква 

гIайгвынгIвуа дцитI, абзири агвымхари йзалыхитI, агвыргъьара йзгIалкIгIитI.  

Дызлу агвыпи йари йашIашIйырпшитI, йара алкIрараквакI шйылу 

даквшахIатхитI.  Йгьагьара йгIаншауа йырхъвыхитI, ауат джьауап 

рызгIайауитI.  Быжьсквша данырталра асаби апхьара тшадикIылитI.  Араъа 

йхъвыцщакви йдырракви йрылахIитI. ЙыгIвзачви йари акъыльквшвара 

рызбжьапI, апхьарагьи рыцIа дазгIашыкъта дадгылитI, йпахь хачIвыта 

йгIагылуа йырхъйитI.  Арат алкIгIараква ахIбачва йдырхъвыхра атахъыпI, 

йауа ухIварыквын, асаби йхъвыцщи йщагащи датша тланыкъвакIлагьи 

йгIайрысабап ауаштI. Ауат зымгIва агIамальква   хIазыхIазырызлара    

атахъыпI.   

Атурасы суратква гIарысабапща абызшва рдырра апны.  

Ахъв хъадаква йрыуата абызшва рдырра апны асуратква рыдынхалра 

гIайитI.Асуратква рквпшыраква рзалыхуа, гIахIвахра рзалацIауа асабиква  

йбжьара атахъыта асабигIзарта хачIвыта йаргылитI. Йапхъахауата асабиква 

айчважвара (диалог)йазнабжьитI. АрыпхьагIв-абжьагIвы йазцIгIараква 

йаздзыргIвуа джьауап гIайыртуа, азцIгIараква дара йырзыргылуа 

йыдрахIазыритI. ЙыгIвбахауа, ахъазы ачважвара (монолог) 

йаланархIитI,гIахIвахра алацIара йадынхалитI. Асабиква пкъыгIвата йану 

асуратква рпны  йырзыпхьадзауа, ачва рзгIалкIгIауа,аквпшыра рзыхIвауа 

йдрыхIазыритI. 

АпхьарасахIат йгIадрасабапуаш асуратква ангIалырхуа хачIвыта 

йазуыргылра йатахъу: 

-асурат йану йгIаугвынгIвуата, йджьащахъвата, абзира йазнабжьауа. 

-йану аперсонажква абзазара апны йшаъу йаквыргIапсызлара. 

-асюжетна суратква персонаж щарда алазлара гьатахъым. 

Асурат апны йгIалкIгIара атахъыпI: 

I.Асурат апны йгIарбу афырква. (пхIвыспа, чкIвын, цIла) 

2.АгIвыра аперсонажква йырчпаз, гIаншарата йырчпауа. (йхъвмаритI, 

йычвитI, йчитI) 

3.Афыр хъадаква йгIакIвзыршауа, ашIыпIаква. (абна, ащхъа, аунагIва) 

4.АгIаншара азаман. (пхны, гъны)  

ЙзапшгвыпызлакIгьи асуратква уанрыдынхалуа арыпхьагIв апхъапхъа 

джвыквцIара айчважвара акIвйыршара атахъыпI.Ауи айчважвара асурат 

йыздынхалуаш йазцIгIарквала йазйырцитI, йырчпуш мгIаныта йаму игьи 

ахачIвы йырчпуш гIаргвынйыргIвитI. 

Асурат адынхалща хмурадкI азгылитI: 

I.АгIаншара рхъвыхща 

2.Ракъыль рыбагъьара 

3. Ражвар йалархIара, рыбызшва тшауацIнарыхра. 

Асабиква айхIарагIв асуратква рымаджьащахъвата йапшлитI, даргьи зынла 

йырбауа рхIвахырныс, йыудырбарныс йалагитI.Ауи йгIалцIла арыпхьагIв 

асабиква рджьауапква йырхъвыхитI,рчважвара йалайырхIитI. 

АсабигIзарта абаза бызшва апхьара анадзара дуузлуштI, асаби йхъатачв 

щаквгылра гьмыгIвхъгахушым апхьагIвчва рсквшпхьадзара, рпсихология 



4 
 

йаквшвауата нхара акIвуыршузтын.Рысквшпхьадзара йаквымшвауата 

апхьара «агвжвжвара» закIылагьи файда гьалам. Нхарипхьадза йаназаману 

йакIвуыршазтын, рдырраква зымгIва щатата йырзалырквын акIвпI асурат 

адынхалра, абызшва дырраква дахIвра анамазлуш, асабиквагьи мачI 

мачIымца адырра шIыцква анрауаш, рылшараква анбагъьахуш, ауатгьи 

щцалрата йанцуш. Апхьара апроцесс ахъмарща апш йакIвуыршауа, асабиква 

йуыргвышхвауа, абызшва ачважвара йаквуыргвышхвауа йырчвымыгъымкIва 

йбжьара. Абызшва рдырра апны ачважвара акIвымкIвагьи асабиква рнамыс-

ъадаб анадзара рбзира ауысгьи йазгылапI. 

АгIвычIвгIвыс йансимшбзазара апны йапшым бызшва гIайрысабапитI: 

хъатIакIла йцри бызшва, хъатакIла агIвыма бызшваква. 

Ари ацхърагIага агIацIщтра йашвхIаусыгIву ари апш цхърагIага асабигIзарта 

арыпхьагIвква ъарымам акIвпI.АгIацIщтра йамурадугьи абаза бызшва 

ардырра апны цхърагIарала рыцIа йагъьчIвхарала атахъыпI. ХачIвыта 

йазхIыргылтI асабигIзартаква рпны асаби йцри бызшва системата ййырдыруа 

далагарныс. Асаби йара йтгIачва апны шIырпшырала йауыз ачважваща рыцIа 

йауацIырхныс, рхъвыцща тшауацIнахныс, ракъыль арыцIарарныс. Асаби 

йара йцри бызшвала ардырра щатата йазалитI ахъвыцща тамам 

йылайкIырныс, дгIакIвзыршауа апсабара ййырдырныс.АсабигIзарта 

апхьагIвчва тшырбжьара атахъыпIйдзыргIвуата, йчважвауа йхIвауа 

гIаргIвынгIвуата. 

Айчважвара (диалог) апны арыпхьагIв асабиква рдырраква рызгIарысабапуа 

йрылшара атахъыта йбжьитI. АпхьарасахIатква хъвмарра элементла, турасы-

инсценировкала, гIамдараквала йалазлара атахъыпI, айцIба гвып I0-I5 

дакъикъакIла йалапI апхьарасахIатква, йквтане агвыпI5-20 

дакъикъакI,йхIаракIву агвып 25 дакъикъапI. 

 

Йапшым апхьарасахIатква (занятия) 

АпхьарасахIат адгалща (аквпшыра материал): сурат: «Ала игьи 

аласпакви». (автор С.А.Веретинникова из серии «АгIвна псауышвхIаква») 

Ахъвмаргаква:ла аласпаква ацта, жвы ахIвысква ацта, ажьа ажьачырква 

ацта, къанджьагъра (сурат) 

Аметодика априемква:  

I.Кытча: 

АцIапхачкIвын псы ахъапI 

Ашв апахь абар йщтапI. 

Атдзы унашылырныс апхъала 

УгIанадырхра атахъыпI лала. 

2. Асурат алыхра «Ала игьи аласпакви» 

-АчIвыйа аусурат апны йыжвбауа? 

-АчIвыйа ала йачпауа? 

-Ала адзхъа ачIвыйа йщтIу? 

-АчIвыйа аласпаква йырчпауа? 

-Запш лачырйа рахIа йшвгвапхауа? ШвгIаквчвжва. (арыпхьагIв асабиква 

дырдзхърагIитI ргIахIвахра апны). 

-АчIвыйа ала йанапIыцIу? 

-Дызда алаква рфачIвы гIазгыз? 

-АлагIвара рзызчпада? 

4.Асабиква гIахIвахра 2-3 ажванахъала йалата йгIадуырхIвитI. 

5.ЙгIажвдыр, сгIазквчважвауа ачIвыйа? Ала акIвма момкIва аласпа акIвма? 

Йхвыцта, йбабата, йласыта! - ачвIыйа ауи? (лачыр, ласпа) 

6.Ахъмарщаква: топла хъвмарща. 

Ала ласпаква амапI. Аласпаква щардапI. ЦIис, ацIисква щардапI.АцIисква 

къвадама рымапI, аласпаква йгьрымам. 

АрыпхьагIв-асабибжьагIвы атоп асаби йзауищтитI, асаби атоп йгIайкIитIта 

ажванахъа найырдзахитI 

7.Амачвквала хъвмарща «Аласпа» 

Аласпа апынцIачкIвын цIарапI, цIхъва амапI, йамапI хъвда. Асабиква 

рымачвквала ала асурат рчпитI, арыпхьагIв йыдйырбитI. 

8.МцхIва кытча. 

Ала Микки цыгвхвыц гIанайаутI, хшкIвокIвакIи, квайчIвакIи.Зъарайа ала 

йгIанарийыз цыгвчырта? 

9.Абызшвала атшарыщцара. «АдзцагIвчва» 

УнапIква тыбгIата йауацIых, упсып цIолата йтага, псайспамцара тшынаркъв, 

унапIква гIауыкIвуыршахуамца упынцIала упсып гIатыщтх. 

I0. ХIхъынхIвытI, хIкIвашатI-бна швырта хIцитI! 



6 
 

СгIажвдыр сара: -сшитI, сшитI, сгIау-гIауамца сгIапситI.Асабиква дара 

рквпшыраква ашвыр ахьыз рымхIвауата рыгIвзачва йыддырбитI,ауатгьи 

рынбжьагIв дызквчважвауа ашвыр ахьыз райхIвитI. 

II.АпхьарасахIат аитог.  

Асабиква бзита йынхаз арыпхьагIв йгIаликIгIитI, ахьаратгьи ргвы 

дымрыдзуата ауи йшазпылуаш драйгвышхвитI. 

АпхьарасахIат 1 «Адзын» 

АпхьарасахIат амурад: -апхьагIвчва адзын амшква штшырпсахуа 

рзырхъвыхуа, амш апсахщаква йаквыргIапста тшырзгIвычауа, апсахщаква 

рзгIалкIгауа, аугIа адзынла амшква нхараата йакIвдыршауа йрыхаргIвазара. 

Асюжетна сурат йану йзгIаквчважвауа, афыр хъадаква рзгIалкIгIауа йбжьара, 

абаза бызшвала ажва шIыц дырдырра, ажванахъа абгала джьауап рызгIатуата 

йбжьара. Рыбызшва тшауацIнарыхра, ракъыль аквпшыра рыбагъьара. 

АпхьарасахIат адгалща: асурат «Адзын» (йапшым ацIла   зигIваква, адзын 

нхараква гIанарбауа), адзын абыгъьква, ашвырква: ажвумп, 

мшIайша(рябина),раса, ахъварпква.                    

АпхьарасахIат акIвшаща. 

АбжьагIвы асуратла «Адзын» анхара акIвйыршитI. 

-Асабиква, адзын гIаталтI.АхIвраква гIвахитI, ацIлабыгъьква 

гIакIашвшвахитI. Щардала пша гIаситI, аква гIаквазапытуа йалагатI.Арат 

апсахщаква адзынла акIвпI йангIаншауа. АуысачкIвын швгIаздзыргIвы: 

…ЙгIайтI сасыта адзын 

АцIлаква тшдыршвшвахитI 

Апша дугьи гIаситI 

Акъырльуква пссгIахитIМыхц Кьарим 

АбжьагIвы: -Асабиква гIамдара   апахь хIанджвылцIуа ачIвыйа 

йхIшвыхIцIара атахъу? ХIщапIква йырхъахIцIара атахъу ачIвыйа? Аква 

гIаквауа йалагузтын   йхIыцнахIахвра атахъу ачвIыйа? 

Ашв ахьыла бжьыкI гIагитI. 

АбжьагIвы: -ХIара хIпны сасра дгIайтI акIьанджь Алина. Алина лгIвычаща 

хIшвырхъвых.АчIвыйа ауи йылшву? Аплащ, ачрыкъвква, амартан 

йылнапIыцIу швырхъвыхстI. 

Алина: -Швымш бзита асабиква! Сара абна саъан, ауаъа йгIасшIашвакваз 

абна швыркви, йапшым адзын абыгъьпшдзакви швызгIазгтI. 

АбжьагIвы: Арат абайара зымгIва абна йгIахIнатитI. Ашвырква абна йылу 

апсауышвхIаква, апссгIачIвква алачитI, агIычIвгIвыс йфачIвы апны 

йгIайрысабапитI.Араса зфауада? АмшIайша зфауада? 

АбжьагIвы: - БызгIвадахатI Алина! Асабиква швырпшыстI арат абыгъь 

зигIваква! АчIвыйа арат злапшым? 

Алина: - Абар абыгъь гIважь, абыгъь къапщы. 

АбжьагIвы: - Асабиква, швырпшыстI, абыъьква рчваква акIвымкIва ачIвыйа 

ужвыгьи злапшым? ТамампI, ауат рквпшыраквала йгьапшым, ауи рыцIлаква 

шапшым апшта. 

Абыгъьква йызчIву ацIлаква рсуратква асабиква йашIдырпшитI. (цIыхI, 

джьычIв, чамхIа)  

Ахъвмарща: абжьагIвы абыгъь дйырбитI, асабиква ауи ацIла ахьыз рхIвитI. 

АбжьагIвы: -  Апша дугьи гIасын, 

АцIла тшаркашватI. 

АцIла тшаркашвахын, 

Абыгъь гIакIашватI. 

УымчIвыуын абгъьычкIвын, уымчIвыуын абгъьы. 

УахьчIва угIакIашвузтхIва угIайыхуаштI уачIвы. 

АбжьагIвы: -АчIвыйа абгъьычкIвын йазнийыз? Ужвы хIгIагылпIта ари 

уысахвыц йгIазквчважвауа гIахIырбапI. 

Асабиква йыргвапхаз абыгъь гIарахвитIта рнапIква щтIырхитIта апша гIасща 

гIадырбитI, уадыргIвана псайспамца йчIвауа абыгъь гIакIашваща гIадырбитI, 

абгъьычкIвын аладзква рнапIквала йгIаркIуа йашIпшитI,угIайыхуаштI уачIвы 

– рнапIква щтIырхуа тшхъаргылитI. Ауысахвыц абжьагIвы асабиква лыцта 

уарадта йырхIвитI,абыгъь йазнийыз тшашIдырпшитI. 

АпхьарасахIат аитог: -АчIвыйа уахьчIва швари хIари хIызквчважваз? 

Апсабара шпатшапсахуа адзынла? Дызда сасра йахьчIва йхIызгIайыз? 

Дабаъаныз ауи? АчIвыйа йхIызгIалгыз Алина? Алини хIари абна байарата 

йаму щарда гIдыртI! 

АпхьарасахIат 2 «Абна апны йгIахIпшIашваз» 

АпхьарсахIат амурад: абна швырква рыхьызква, рквпшыраква йырзалыхуа, 

цри бызшвала рыхьызква рзыхIвауа йбжьара, ашвырква йызлапшым 

рызгIалкIгIауа,ршIырпшыраква рзыбауа йбжьара. 

АхачIвы: абна псауышвхIаква рмагIны рылархIвара, агIамтаква 

рыквыргIапста рпсахща йахаргIвазара. 

АпхьарсахIат адгалща: ажьа, амшв,абага асуратква. 

АпхьарасахIат акIвшаща. 

АбжьагIвы: Асибикви сари экскурсия абна хIцатI.ХIшымгIвайсуазымцара 

аелкIа ацIахь йыцIачIвата закI нагIбатI. (ажьа асурат длырбитI). - АчIвыйа 

ари? ЙшкIвокIвата, йбабата, алымхIаква чIврыта, бзита йдзыргIвитI,бзита 

йагIитI,ацIыхъвагьи айшыста? (ажьа). Ажьа хвыц зымгIва рацкIыс ласы 

йхъапалитI. Агъныла ажьа ахъвы тшапсахитI, йгIвабджьаз ахъвы агъныла 

йшкIвокIвахитI. 

АбжьагIвы: -Ужвгьи абнала апшыхвра экскурсия акIвхIыршапI.ЙыгIбауа 

ачIвыйа хIара хIпахьла йхIызгIатрыстI(асурат длырбитI). Ари апсауышвхIа 

ахьыз ачIвыйа? Бага! ТамампI! Абага-хъакъапщпI, ацIыхъва чIврыта йбабата 

йаъапI. 

Тшпсщарадакъикъа: Асабиква зымгIва апещ аквта йгIатагылитI даргьи 

абжьагIвы йцIыхъва йтагыла йралхIва рчпитI. 

Ажьа 

ЙдзыргIвуамца –йдзыргIвуа 

Ажьа алымхIаква чIвырхатI 

Йшвауамца, йшвауа 

БжьыкI гьахънащтхуам ачIвырхъа.               Апса ФатIимат 

Ажьа алымхIаква хIшвырба? 

Ажьа шыпауа апшта йшвчпа. 

-Ажьагьи абагагьи хIыцта абнала хIшымгIвайсуамцара абна йгIалцIитI 

(асурат длырбитI). 

-Амшв акIвпI,тамампI.ХIашвырпшыстI амшв асурат, йшпаъу ауи? Ауи дупI, 

йбабапI, йгIвабджьапI! Амшв ацха бзи абитI, ажвумпква бзита йафитI.Амшв 

анырба, ажьагьи, абагагьи йшван абна йылаххтI(абжьагIвы асуратква 

адихыттIа игьи йхъигIвахитI асуратква).ЙгIахIрайгварма амшв? АчIвыйа 

йызгIахIмрайгвуш амшв? 

-Асабиква йабабзазауа амшв, абага, ажьа? (абна апны).Ауи гIалцIла абна 

апны пшыхвра, гIамдара шванцара шпатшышвчпара атахъыйа? 

Швсакъуа швымгIвайсра атахъыпI абна апны, апсауышвхIаква швымрыхIауа, 

даргьи швгIадымрахIара ахъазла. 

АпхьарасахIат аитог: -Асабиква, йахьчвIа хIызквчважваз ачIвыйа? 

(асабиква рджьауапква дрыздзыргIвитI). Абна шванцара швсакъхара 

атахъума? АбнапсауышвхIаква хIызквчважваз запшыйа рыцIа йшвгвапхаз? 

 

АпхьарасахIат 3 Тема «АбнапсауышвхIаква» 

АпхьарасахIат амурад: апсабара рдырра йгIацIанакIуа аматериал 

рыбагъьара (абна, аунагIва псауышвхIаква),агIвна, абна псауышвхIакква 

рыхьызква йырзыхIвауата, йырзалыхуата йбжьара, ауат рыгIвараква, ауат 

рбзазаща йызлапшым рзалыхуа, ажванахъа абгала йалу гIахIвахра тшыткI 

рзалацIауа йбжьара. 

АхачIвы: асабиква абжьагIвы йазцIгIараква йауацIыхта тамамта джьауап 

гIайыртуа, рыбызшва тшауацIнарыхра, апсабара аджьащахъвараква 

рылархIвара. 

АпхьарасахIат адгалща: «Абна», «Аква» -сурат, йыудзышвата абыгъьква 

дасузлакIгьи йызхъауата, апсауышвхIаква рсуратква, апсауышвхIа суратква 

атшпсщара дакъикъа апны йгIадрысабапуаш, асхемаква (апсауышвхIа ъапкъ-

льапкъква гIанарбауа, апсауышвхIаква рыгIвараква, йырфауа, йапшым 

псауышвхIа хъвмаргаква (ажьа, тен, бага, мшвы, пыжвбана) 

АпхьарасахIат акIвшаща. 

-Запш гIамтайа ужвы йакIвшауа? 

Агъвы апны асурат «Абна» кIыдпI. 

-Сара йацы абнала сгIамдун, ауи гьгIазымдырхтI, абна швабыжта тшапсахтI! 

АчIвыйа ауи згIазымдырхыз? АцIлаква ачIвыйа йрызнийыз? (абыгъьква 

гIакIаплахитI, рчваква тшырпсахтI) 

Асабиква швымачвква гIашврысабапуамца   абыгъьква ацIла йшгIакIаплауа 

йгIашвырба! 

-Абар бгъьыкI, абар гIвбгъьыкI, абар хбгъьыкI, абар пщбгъьыкI, абар 

хвбгъьыкI апша йагауа йхъынхIвуа йкIапIлауа адгьыл тшартуа, йгIахIвуа 

йкIаплитI зымгIва. (асабиква рымачвква хъдыртшуамца абыгъьква 

рпхьадзитI, уадыргIвана йшкIаплауа апшта йхъынхIваумца абжьагIвы 

йгIалдырбитI). 

-Дызда швыуа абна йаъахьаз? Асурат хIапшуамца хIыла йгIацIагIыжьпI абна 

хIаъата.Йшбзидздзу абна апны агIамдара. ДауышвапI, йпшдзапI. Ауаса бзи-

бзи удзыргIврыквын щарда угIуштI,апсгIачIвква руарад хIващаква,абна 

адзыхь абыжь пшдза, (фонограмма).Адзынла запытла щардата ква 

гIаквалитI.Аква абжьы шваздзыргIвуамца хIымачвква гIахIрысабапуамца 

аква абжьы гIахIырбапI.Аква псайпамца йалагитI,уадыргIвана рыцIа ласыта 

йгIаджвыквылтI,йгIаквитI,йгIаквитI щардата,уацIыхъван псайпамца аква 

ашIасхитI.(асабиква апианина йасуа йашIырпшыта рымачвквала астол 

йаквсуамца аква абжьы гIадырбитI,апхъапхъа псайспамца, уадыргIвана рыцIа 

ласыта,уадыргIвана йшашIасхуа аква йашIпшитI).Амара гIапхахтI,аква 

ашIасхтI(асабиква рнапIква щтIырхитI,йнадыркъвыхитI) 

АгIвна апсауышвхIакви абна псауышвхIакви рахъцаща, агIахIвахра 

алацIара, ауат йызлапшым алцара. 

-Абнала хIанымгIвайсуа, хIара йшыгIбауала, заджвгьи даъамшва 

акIвпI.Ауаса ауи гIващагIарапI.Абна апны псауышвхIа щарда бзазитI.Дызда 

абна йбзазауа, йсызгIалшвкIгIа? Даргьи абна асурат ахьыла агъвы йкIыду 

асурат апны йкIнышвхIа.АчIвыйа арат апсауышвхIаква ажвакIла 

йызларыпхьауа? -АбнапсауышвхIаква, тамампI! Арат абна апны йбзазитI, 

агIвычIвгIвыс ауат напIлагIзарала йыгьйагIзум, игьи тшгьидрагIзушым.Ауат 

рунагIва абна акIвпI.ЙашIшвырпшы ауат рквпшыраква? (цIыхъва, ахъвква). 

Йызлапшым швапшыта йгIалшвкIгIа? (асабиква абнапсауышвхIаква 

рквпшырала йдырхъвыхитI (ажьа-тен,абаги-апыжвбани,амшви-аквыджьми) 

АчIвыйа йызлапшу ажьи атени? АчIвыйа йызлапшым? Ажьа хвыц алымхIа 

чIвырква азнагвалайа? Запш псауышвхIаквайа ажьа зчвшвауа? Ажьа 

шпачауа? Йшпафуа ашвхы? (асабиква ажьа ачаща йашIпшитI, рпыцква 

аквдрысуа ашвхы афаща абжьагIвы йылдырбитI) Арасаква анафуа атен хвыц 

ачаща шпаъу? (цок-цок-цок) 

Ужвы, абаги апыжвбани ашIхIырпшыпI.АчIвыйа йызлапшу?Алцарата йрылу 

ачIвыйа?Апыжвбана агвырква азнагвалайа? 

-Ужвы дызда йгIанхаз йашIхIырпшра ахъазла? Амшви- аквыджьми. 

Йызлапшу ачIвыйа ауат? Алцарата йрылу ачIвыйа? Амшв хъгIара бзи забауа 

ачIвыйа? 

Тшпсщарадакъикъа 

Швари хIари абнапсауышвхIаква ртурасы хIталуаштI.Арат ахъылпаква 

(абнапсауышвхIаква рсурат аныта, картонла йчпата хъылпаква 

рхъарцIитI):азаджв дажьата, азаджв дбагата, азаджв дымшвыта хIцуштI. 

Даргьи ауат рчпащаква хIчпуштI(рныкъваща,рбыжьква,рчаща) 

Ахъвмарща «Дасу дъабзазауа» 

АбнапсауышвхIаква абна апны йабагIвнабзазауайа? (агIвараква) ДзачIвыйа 

йырзызчпаз ауат рыгIвараква? Арат йыжвбауа апсауышвхIаква хъарата абна 

йылалтI рыгIвараква рызгIаухра атахъыпI. (асабиква абнашвыр асурат 

гIарахвитI агIвара йызчIву апны йадзхъарцIитI). 

-Асабиква абнапсауышвхIа рыгIвараква гьапшым, йыжвбитI абага, амшв, 

ажьа, апыжвбана агIвара адгьыл апны йгIанажитI,атенква рыгIвараква ацIла 

апны йаларчпитI. 

Ахъвмарща «Дасу йфауа» 

-АбнапсауышвхIаква азджьакIрфауа къачIвахыта рпны йщтIарцIитI.АчIвыйа 

ауат йырфауа? Запш бнапсауышвхIайа къачIвахырта зчпауа? 

Арат акIьанджьква агIвынаквала йалахIырчIваз швырпшы, ауат 

швырцхърагIарныс ртахъыпI, йшвызпшитI. (ажьа, пыжвбана, амшв, бага, 

тен). Ауат ймащыуитI, рфачIвы гIашваута апсауышвхIа йазыжвга. 

Асабиква асуратква гIащтIырхитIта абнашвыр адзхъа йщтIарцIитI, абжьагIвы 

ауат йшырчпауа йырхъвыхитI, драйбжьитI, йыргвышхвитI. 

АпхьарасахIат аитог: -ШвызгIвадахатI асабиква, уахьчIва йыжвдырыз абна 

псауышвхIаква рыхьызква гIасазхIвашда? Ауат йырфауайа абна апны? 

РыгIвараква шпаъу ауат? Бзита швынхатI, швызгIвадахатI. 

АпхьарасахIат 4 Тема «Адзы апсабара апны» 

АпхьарасахIат амурад: адзы мгIаныта йаму, ауи агIвычIвгIвыс йбзазара 

апны йшгIайрысабапуа, адзы аквпшыраква, асабиква рдырраква адзы 

агьагьарта йачпауа рыбагъьара, ражвар алархIара (адгьыл, дзы, 

дзыцIгIа,тенгьыз) 

АпхьарасахIат адгалща: асуратква адзы йапшым апкъыгIва йтата, глобус, 

адзы агьагьара адуней апны йачпауа. 

АпхьарасахIат акIвшаща. 

АбжьагIвы: Асабиква ари акытча шваздзыргIвы: 

ЩапIыкIла йгылапI 

ЙхъынхIвитI акьым апшта 

Акъральква гIахIнарбитI. 

АчIвыйа ауи? 

-Асабиква, абар глобус. Аглобус йыунардыруа ачIвыйа? Аглобус щарда 

хIнардыритI: хIадгьыл аквпшыра, атенгьызква, океанква, адзхъаква, 

адгьылква, абыхъвква.  

-Йшпажвбауа чIыхвла йану аглобус апны, ауи ачIвыйа? Ауи дзыпI, тамампI.  

-Адзы сабапрата йхIызгIанагуа ачIвыйа? Дыдза йзыдызгалуа дзы? Адзква 

зымгIва апшума? АхIвраква дзы ртахъума? АпсауышвхIаква дзы йазыбжума? 

Дзыдъа агIвычIвгIвыс дызбзазушма? (асабиква рджьауапква абжьагIвы 

йырхъвыхитI) 

-Асабиква, агIвычIвгIвыс йбзазара апны дзы мгIанду амапI.Дзыдъа заджвгьи 

дгьызбзазум, псауышвхIагьи, агIайыраквагьи дзы ртахъыпI.Адзы цIгIатагьи 

йаъапI, амщатагьи йаъапI.Адзы йамщу зымгIвагьи рзыжвитI.Атенгьызква, 

аокеанква рпны адзы цIгIапI йаргьи агIвычIвгIвыс ауи йгьизыжвуам. Адзы 

цIгIа ззыжвуа йара ауи адзыцIгIа апны йылу апслачваква ракIвпI. 

-Асабиква, хIара хIкрантква рпны йгIайуа адзы адзыхьква йгIарыцIцIитI, 

ауаса ауи йрыцкьахьата хIкран йгIатыжжитI.Абнаква рпны 

адзыхьхвыцдзаква ангIацIцIуагьи гIаншитI,ауат адзыхьквагьи агIвычIвгIвыс 

йыжв ауаштI,шваргьи швыуа зджьакIы йшвыжвхьазапI ауи апш дзыхьдз? 

-ЙхIыжвуа адзы швазсакъхара атахъума? (асабиква рджьауапква). АбжьагIвы 

адзы йгIаунатуа хвыта йаму гIаргвынйыргIвитI, акъральква дзы ъарзымхъауа, 

йъакъиту швапхата йырзгIайгитI.АдзыгIвква,адзыхьква цкьата йырхьпшра 

шататахъу даквгIашIаситI. 

Асабиква адзы шгIаншауа ралхIвитI, адзы агьагьара (круговорот воды в 

природе) гIаргвынлыргIвитI. 

Тшпсщара дакъикъа 

 Ахъвмарща «Аквацыра хвыцква агьагьара йыгIвитI» 

-Асабиква, хIацхъвмарпI! Ахъвмарща швабыжта йджьащахъвапI сара 

спстхIвахвыцызлуштI, швара аквацыраква швакIвызлуштI. 

-ШвгIагIв сахьыла, аквацыраква! Апша чвгьа гIасуа йалагатI, апстхIва 

духатI.Аквацыраква тшазыркIкIитI тшабадыркIитIта дзыгIвта йгIатаххитI, 

уадыргIвана йыдздухитI(асабиква рнапIква абадыркIитIта азаджв азаджв 

йцIыхъва йтагыла адздура йашIпшитI).Йыдзцауамцара атенгьыз 

йташвитI(асабиква гьагьата йадзхъагылитI). Араъа асабиква 

йгIаргвалашвахитI-рмама апстхIва апны йцахра шатахъу. Араъа амара 

гIапхатI,аквацыраква йласхауа йалагатI,даргьи рмама апстхIва апны 

йхъапссгIалуа йалагатI.Аквацыраква амара анурква йгIарыквпхаз 

йдрыратхтI,даргьи апстхIва мама лпны йнадзахтI. 

-Асабиква адзы ахъаз шIыцрата йыжвдырыз ачIвыйа? (асабиква 

рджьауапква).  

АбжьагIвы адзы астакан йтата йыдйырбитI, ауи датша станакI 

йтайчвитI,адзы фгIвы, чва шамам асабиква йрылархIвитI. 

АпхьарасахIат аитог: -Асабиква, ачIвыйа глобус ззырхIвауа?  Аглобус   

йыхIнардыруайа? АчIвыйа адзы мгIаныта йаму? (асабиква рджьауапква 

абжьагIвы йажва) 



13 
 

АпхьарасахIат 5 Тема: «Ашвыркви ауатралыцIкви» 

АпхьарасахIат амурад: ауатралыцIкви ашвыркви йрыхаргIвазара, 

агIвычIвгIвыс йбзазара апны ауат мгIаныта йрыму, цри бызшвала 

ауатралыцIкви ашвыркви рыхьызква рзыхIвауа йбжьара, ажванахъа 

рзалацIауа. 

Адгалща: ауатралыцIкви ашвыркви рсуратква, ацIлауатри ауатри рсурат. 

АпхьарасахIат акIвшаща. 

-Асабиква, смартан йту ашвыркви аутралыцIкви зымгIва 

алапсапI.ШвгIасцхърагIа! Ауат алыхта атамщакь йтацIара атахъыпI. 

(абжьагIвы закIы закIымца ауатрлыцIква йгIатыхитI асабиква йыдйырбитI 

йаргьи дразцIгIитI: -Ари ашвыр ахьыз ачIвыйа? Ачва швапшы, ауи 

йапшымца аутралыцIкви ашвыркви рыхьызква асабиква 

йырхIвитI(наша,пIатIражан,кIамбыста) Арат ауатралыцIква гIадрысабапуа 

запш фачIвыйа йыдрахIазыруа? (салат). ТамампI,асабиква,салат.Ужвы швари 

хIари кIамбыста салат хIмацIауыпI. 

Амачвквала хъвмарра: «АкIамбыста ххра». 

АбжьагIвы: -Асабиква, хIмахъаква хъагIгылитI, йыгIджвджвитI(асабиква 

рнапIква шырджвджвауа йашIпшитI), ужвы акIамбыста хIххра атахъыпI.Сара 

йшсчпауа сшвырхъвыхуамца йысчпауа сыцшвчпах. 

-ШвызгIвадахатI, ужвы йыснапIыцIу швгIапшы,ачIвыйа ари ашвыр 

ахьыз?(чIва). Ачва шпаъу ари ачIва? Аквпшыра шпаъу?(йгьажьыпI) (йара ауи 

апш азцIгIара абжьагIвы ахьарат ашвырква рыхъаз азцIгIара рзыйырглитI 

(хIваса,хIа) 

-Асабиква, чIва, хIа, хIваса-ачIвыйа ауат зымгIва хьзыкIла йызларыпхьауа? 

(швыр) ЙабагIайуа ашвырква? АуатралыцIква абагIайуа? (ауатра, ацIлауатра) 

Асабихъвмарща: Ахъвмарща ахьыз «Ауатра-ацIлауатра» (абжьагIвы 

ауатралыцI ахьыз йхIварыквын асабиква напIы йаситI, ашвыр йхIварыквын –

асабиква йхъапалитI) 

Йшпажвбауа асабиква ашвыркви аутралыцIкви йумджвджвауата йыуфа 

ауашма? АчIвыйа йуджвджвара затахъу?(рджьауапква) 

-ТамампI, ашвырквагьи аутралыцIквагьи йыуджваджвара атахъыпI 

хIшымчмазагIвхуш ахъазла, ауат йджвджвамкIва йыхIфузтын 

хIчмазагIвхуштI.Ачара уаламгаскIва ачIвыйа йыучпара атахъу? ШвнапIква 

жвджвджвара атахъыпI. 

Ахъвмарща: «Хьыцкьауыцкьаква» 

ХIымачвква йыгIджвджвитI, йыгIджвджвитI, 

ХIлымхIачкIвынква гIджвджвитI, йыгIджвджвитI. 

ХылачкIвынква гIджвджвитI, йыгIджвджвитI, 

ХIпынцIа гIджвджвитI,йыгIджвджвитI. 

ШвгIахIпшы ужвы зымгIва, 

ХIхьыцкьауыцкьахатI хIара! 

АпхьарасахIат аитог: ЙгIахIыргвалашвапI, йабагIауа ашвырква? 

АуатралыцIква? АчIвыйа ауат уыджвджвара затахъу? (асабиква рджьауапква, 

асбибжьагIвы йажва адкIылра) 

АпхьарасахIат 6Тема: «Абаза фаша» 

АпхьарасахIат амурад: абаза фаша йамгIану, ауи йадгалу йахаргIвазара, 

акIьанджь агIвычаща рзырхъвыхуа, ажва шIыцкIва рзыхIвауа, йгIаныцуа 

гIаргвынгIвуа йбжьара. 

Адгалща: акIьанджьква абаза фашала (хъацIа, пхIвыс гIвычаща) йгIвычата, 

абаза бзазаща гIаунарбауата асурат. 

АпхьарасахIат акIвшаща. 

АбжьагIвы: -Асабиква, уахьчIва швари хIари йджьащахъву апхьарасахIат 

акIвхIыршуштI, асасчваква йхIызгIайкваз хIрайгвуштI.ШвгIарпшы ауат. 

АпхъанчIви абазаква чгIвычата йыршвырцIуз хIхIырдыруаштI. АбжьагIвы 

акIьанджь абаза фаша зшву асабиква дйырбитI, ауи адгалща дгIаквчважвитI. 

АбжьагIвы аусуратква рпны афаша злалу дйырбитI, апхIвыспа лчгIвычакви, 

ахъацIа йчгIвычакви ашIдырпшитI. 

Ауи амщтIахь уыжвгIанчIви агIвычаща дйырбитI,асабиква дрыцта ауат 

апхъанчIви гIвычаща дырхъвыхитI. 

Амачвхъвмарща «Фаша» ауыса хвыц дырзгIапхьитI(абжьагIвы асабикви 

афаша йадгалакву рыхьызква йхIвумца,дара афаша ршвызшва рыла 

йгIацIаржьуамца рнапIычкIвынквала йгIадырбитI афаша йадгалакву: 

ХIфаша йадгалу швшвырдыр 

ЙацпI ауи рызна хIазыр 

Рызна мъа, рызна хIвынчIвра 

Джыр къама, рызна тара.  

АбжьагIвы йгIайгыз абаза фаша йшрангIалуа, йшрызбзихауа дапшырныс 

йыршвдирыцIитI.Абаза макъым асабиква азирыдзыргIвитI,аинструметква 

злалу амакъым даквгIашIаситI.(къвабыз,доул,пхарчIакь) 

Тшпсщара дакъикъа: 

Абаза макъымла йапшым агIахIвыща аэлементква абжьагIви асабикви 

йацырчпитI. (ахIвссаква рнапIква йымгвжважвауа пшката йщтIырхуа, 

ачкIвынчва рнапIква ргвтшпыла йгIаргуа апахьла йатыпитI, уадыргIвана 

йгIатхъахитI) 

АбжьагIвы: -Асабиква, йхIырхъвыхпI,уахьчIва абаза фаша йадгалу ахьызква 

йышвзыгвынкIылыз.Сара акIьанджь апны аэлемент швсырбуштI швара ахьыз 

абазала йгIасашвхIваштI. (абжьагIвы афаша злалу ачгIвыча дйырбитI, 

асабиква цри бызшвала ахьыз райхIвитI:кIасы, кIвымжвы,рызна 

мъа,хIвынчIвра,уабчвахъылпа,къама.) 

АпхьарасахIат аитог: ажва шIыцква рдырра рыбагъьара, абаза фаша 

амгIаны ауи йадгалу ахьызква рыхаргIвазара. 

АпхьарасахIат 7Тема «Аъамапсымаква-нхагамачваква» 

АпхьарасахIат амурад: - Айхагамачва агIарысабапща, ажва йгIадрысабапуа 

амгIаны бзита гIаргвынгIвуа, ауат рпхьадзара йалархIара, ажванахъа 

рзалацIауа йбжьара. 

Адгалща: йапшым асуратква: айхагамачваква аныта, ауат ргIарысабапща 

аныта. 

АпхьарасахIат акIвшаща. 

Асабиква (абжьагIвы апхьарасахIат апхъала йгIайрахIазарыз амгIва асурат) 

йгIаквйырглитI. 

АбжьагIвы: - Асабиква, швапшы ари хIара хIымгIва, ауи йрайшапI, 

йтыбгIапI.АчIвыйа амгIва йачпауа? ТамапI, амгIвала амашинаква мгIвайситI. 

ШвырпшыстI хIара хIмашинаква амгIва апны йыквгылакву, ачIвыйа ауат 

знымкъвауа? (ауат чарх гьрыцIам). Ачарх ацIахIцахра ахъазла йыхIчпара 

атахъу ачIвыйа? 

-Шврымдзаква шврыквчIвах, сара ауи ачарх хIчпахра ахъазла 

йгIахIрысабапуаш айхагамачваква зту атара сыцгIазгтI.Йышвтахъума 

йыжвдырныс ауаъа йту? (абжьагIвы айхагамачваква зту атара дйырбитI, ауи 

йгIахъитIитI, йту айхагамачваква дйырбитI, рыхьызква йхIвитI) 

-Ари чIвымыгъпI, йхIшвырхIва –чIвымыгъ, (джьахIва, хан, гврахIа 

(абжьагIвы дасу айхагамачва злагIадрысабапуа райхIвитI). 

-Асабиква, айхагамачваквала йапшым аунагIва ауысква рчпитI, чIвымыгъла   

агъвква абадыркIитI, агврахIала мшIы пыртшитI, ханла агъвква 

агIвырхитI.Ауат швара   швырхьыс ауашма? 

- ДзачIвыйа, арат айхагамачвала йзынхуш? ТамампI апапакви, ададакви. 

Швара швахьыс гьауашым! ШвхвыцыркIвапI, ауат хIатлапI игьи цIарапI, 

швнапIква пнакъныс закIы гьазхIвам, ауи гIалцлIа уахьчIва хIара 

айхагамачвата йгIахIрысабапуаш ахъвмаргаква ракIвпI, швпапакви 

швдадакви йшырчпауа апшта хIаргьи йхIчпуштI. Ари ауыса швгIаздзыргIвы: 

«Щардадзата сдада йымапI 

Йсабапу ъамапсыма 

ЙсйырдыртI ауат зымгIва: 

КIвагьа, пхапс, дзадзы, джьахIва…» 

Тшпсщара дакъикъа. 

Хыр-хыр хыр! 

Хыр-хыр хыр! 

ЙхырхыритI ахан 

Хыр-хыр хыр! 

Хыр-хыр хыр! 

ЙагIвнахтI акды абан. 

АгврахIала хIастI амшIы, хIастI амшIы, 

ХIатасхтI ужвыгьы зны! 

ЙагIвхIырпатI йаргьи амшIы. (асабиква ахан йшпнакъуа йашIпшитI, 

агврахIала мшIы шырхуа гIадырбитI) 

-Ужвы амашина ачпахра хIатазгIайхпI.Айхагамачваква адуква зланхауа 

хIырхьыс анамуашзара, хIара ахъвмарга айхагамачваква 

гIахIахвпI.ЙгIатышвх айхагамачваква (асабиква атара йгIатырхитI 

айхагамачваква, амашина ачарх рчпахитI) 

-ШвызгIвадахатI, ужвы швара швмашинаква шврыквчIва амгIва швыквыл 

ауаштI. (асабиква ррымдзаква йрыквчIвитI,ауат амашина аныкъваща 

йашIпшитI,аруль рымата тшацырчпитI.) 

Ахъвмарща: 

-Амашинаква амгIва йгIаквгылтI, йалашвыршва амашинаква! 

ЙгIашврыхъынхIв аруль! (асабиква амашина анкъвцаща йашIпшитI, 

абжьагIвы ауат ажвала йрыцIылкIитI, ларгьи длырбитI амашина анкъвцаща) 

-Вввв, хIапшитI хIпахьла, агIвыга гIвынагьи хIтапшитI, хIпахь йгылу 

амашинагьи нагIбитI, йгIахIрыхъванчитI аруль агъьмала, йгIахIрыхъванчитI 

аруль армала, хIпахьла йгылу амашина хIгIакIвшитIта, ввввв хIгIайыгIвситI, 

йаргьи хIпны хIгIадзахитIта псаспамца хIгIашIаситI. Ввввв…! 

АпхьарасахIат аитог: -АчIвыйа йахьчIва хIызквчважваз? Айхагамачваква 

абазала рыхьызква гIасазхIвашда? Ауат йгIауахв аушма? Уалахъвмар 

ауашма? 

АпхьарасахIат 8 Тема: «АхIврапшдзаква» 

АхьарасахIат амурад: -асабиква цри бызшвала ахIврапшдзаква рыхьызква 

рзыхIвауа, ахIврапшдзаква рмагIны, йызлагIадрысапауа, рпшдзара 

рзгIалкIгIауа, йрылархIвауа, рыбызшва цри апны ажва шIыцква 

рзгIарысабапуа йбжьара. 

Адгалща: ахIврапшдзаква рсуратква, йбзу ахIврапшдзаква 

АпхьарсахIат акIвшаща. 

АбжьагIвы: -Запш заманйа асабиква ужвы хIызту? (агIапын) АгIапын 

амщтахь запш гIамтайа йгIайуа? (пхны). Апхынла хIыщхъаква рпны 

ахIврапшдзаква гIакъагIитI.ЙшвырхъвыхстI асабиква, хIара хIгвып апны 

йапшым ахIврапшдзаква гIвнагылапI.ХIара хIъабзазауа ашIыпIа швабыж 

йпшдзапI.Абыхъв хIгIаква, адзыгIв мчхъаква, ащхъа зигIваква.Йапшым 

ахIврапшдза йгIайитI хIыщхъаква рпны. (абжьагIвы йапшым ахIврапшдзаква   

рсуратква Къарча –Черкесс апны йгIайуа дйырбитI) АхIврапшдзаква рчваква 

шпаъу? Рквпшырала йацапшума зымгIва?  

-АхIврапшдзаква зымгIва гьапшым рчваквалагьи, рквпшыралагьи. Шырпшы 

арат: - Ари ахьыз жвдурума? (урышв бызшвала ромашкацри бызшвала- 

къандзидза) 

-ЙыхIшвырхIва къандзидза, (ауи йапшымца абжьагIвы ахIврапшдзаква 

рыхьызква дйырхIвитI), одуванчик-къараба, роза-гьыл,тюльпан-

джьымщщайдза. (асабиква цри бызшвала ахIврапшдзаква рыхьызква рхIвитI) 

-Асабиква, ахIврапшдзаква аугIа йрапшта рхIвитI.Уахъынла агIвычIвгIвыс 

йапш ауатгьи рыбыгъьква хъыргIвитIта, хIара хIылаква шхъыгIгIвауа апшта, 

йычвитI, щымтала рыбыгъьква хIылаква шгIахъхIтIуа апшта 

тшгIахъыртIыхитI. 

Амачв хъвмарща «АхIврапшдзаква» 

ХIара хIхIврапшдзачкIвын пшдзаква 

ЙгIахъыртIтитI рыбыгъь пшкаква 

Апша хвыцгьи гIаситI, абыъь аркашвахитI. 

ХIара хIхIврапшдзачкIвын пшдзаква 

ЙыхъыргIвахитI рыбыгъь пшкаква 

Абыгъьква тшхъыргIвахитI, ачвагьи йагахитI. (асабиква рымачвквала йхъгIву 

абутон ахIврапшдза йгIадырбитI, уадыргIвана амачвква гIахъыртIуамца 

ауысахвыц абжьагIвы йыцихIвитI, йымачвква йрыкацауа апша дашIпшитI, 

уадыргIвана йымачвква адицIахитI, ачвара дашIпшуа йымачвква йрыкацитI). 

Тшпсщара дакъикъа. 

ХIара хIхIврапшдзачкIвын пшдзаква 

ЙгIахъыртIтитI рыбыгъь пшкаква 

Апша хвыцгьи гIаситI, абыъь аркашвахитI. 

ХIара хIхIврапшдзачкIвын пшдзаква 

ЙыхъыргIвахитI рыбыгъь пшкаква 

Абыгъьква тшхъыргIвахитI, ачвагьи йагахитI. 

-Асабиква, ахIврапшдзаква шванырпшра, ауат рквпшыра хIнарбауата ажва 

сызгIашвхъвыцта йгIасашвхIв (асабиква ахIврапшдза ажва рхIвитI ауи 

аквпшыра йацырцIауамцара абжьагIвы йархIвитI. Абари апшта: къараба 

хвыцпI, гьыл къапщы)  

Псыптагаща гимнастика 

Асабиква ахIврапшдзаква йырфгIвышвитI 

Апша гIаситI, апша абжьы шпаъу? (шшшш) 

АхIврапшдзачкIвынква армала тшхъдыркIьитI(йгIадырбитI), агъьмала 

тшхъдыркIьитI (асабиква тшхъыдыркIьитI) 

Апша рыцIагьи чвгьата йгIасуа йалагатI. (йхъынхIвитI) 

Апша ашIасхтI, ахIврапшдзаква тынчта йгылапI(асабиква гIашIаситI). 

АпхьарасахIат аитог: -Асабиква ахIврапшдзаква зымгIва ацапшума? –Цри 

бызшвала ромашка шпархIвауа? (абжьагIвы абазала ахIврапшдзаква 

рыхьызква йатадйырхIвахитI). ЙабагIайуа ауат? Ауат гIашIучIва ауашма? 

АпхьарасахIат 9Тема: «АгIвычIвгIвыс йъапIтлапкъ» 

АпхьарасахIат амурад: асабиква цри бызшвала агIвычIвгIвыс йыпкъ злалу 

ахьызква рзыхIвауа, ауат ажваква рылата ажванахъа рзалацIауа, абызшва 

апны рызгIарысабапуа йбжьара, йакъыль ацIарара йалархIара, йыбызшва 

тшауацIнарыхра. 

Адгалща: акIьанджьква, ахъвмарга псауышвхIаква, картонла йчпу ахъацIа 

кIьанджьы, апхIвыспа кIьанджьы, пластилинла йызквынхуш агъвы. 

АпхьарасахIат акIвшаща 

АбжьагIвы: -Асабиква, уахьчIва швари хIари хIыпкъ злалу хIырхъвыхуаштI. 

Ауаса ауи апхъала йгIасашвхIв, хIызлапшымйа? (пхIвыспа, чкIвын). ТамапI, 

агIвычIвгIвыс йыпкъи апсауышвхIаква рыпкъи ацапшума? (йгьапшым) 

Ахъвмарща джьащахъва хIшврыхъвмар! Ахъвмарща ахьыз: «ХIара йхIапшу, 

игьи хIапшым» 

-Асабиква, арат акIьанджьква хIара йхIапшума? (апсауышвхIаква дйырбитI) 

-АчIвыйа апсауышвхIа йаму агIвычIвгIвыс йымам? (абага акIьанджь 

дйырбитI) Ари ачIвыйа? (бага) ЙашIхIырпшыпI абаги агIвычIвгIвыс. 

-Асабиква анапIква азыгIвгвалу ачIвыйа? 

-АщапIква азыгIвгвалу ачIвыйа? 

Дидактика хъвмарща «АгIвычIвгIвыс йыпкъ» 

Абазала йыхIшвырхIва (абжьагIвы акIьанджь асурат апны ахьызква цри 

бызшвала йхIвитI, асабиква ажваква йыцырхIвитI) 

-Хъа, напIы, мгва, щапIы. 

Ари акартон агIвычIвгвыс йпны йымам апкъ ахъвква гIасашвхIв! (алаква). -

Ари щта? (ащапIы). -Абари ахьыз ачIвыйа (лымхIа) 

АкIьанджь азхIшвыркIкIых ужвы! АчкIвын маджьан акIьанджь агIвижватI. 

АкIьанджь гIашвыхIвахитI –сазшвшвкIых-йа! 

ДзачIвыйа швыуа акIьанджь амцIазцIахуаш апкъ ахъвква рыхьызква цри 

бызшвала йхIвауамцара? 

-ЗымгIвагьи ауи йыцхIхIвахитI. 

Тшпсщарадакъикъа 

Сара хъа сымапI 

Сыхъвдала схъа сзацарпитI, агъьмала, армала, 

Хъахьыла, цIахьыла, сзыщтIапшитI, щтахьла сзацапшитI. 

Смахъаква снапIква рымапI, йыщтIысхитI смахъаква, 

 снапIква сызрыхъынхIвитI. 

 Хахвата йысзыкIитI йыстахъу зымгIва, йысызщтIыхитI, йхъынсырхIвитI! 

СщапIквала сзыгIвитI, сзыгылитI, 

схъапалитI, сгIахIвитI!! 

-ШвызгIвадахатI, асабиква! Ужвы швшIахъа сшвырбастI, швылачкIвынква, 

швпынцIа, швлымхIаква, швпыквква, швшIыдзадза, швдзамгIваква, 

швхъапахь, швхъащтахь, швхъа). 

-Ужвы, агIвыгачкIвынква швыстуашта швара йыжвбауа гIасашвхIв. 

(асабиква рджьауапква, гIвлак, пыквкI, гIвлымхIакI) 

Ахъвмарща «Мчважвара» 

-АкIьанджь апны, апкъ злалу ахъвква швсырбалуштIа игьи ахьыз схIвалуштI, 

таразта йгIасырбата йсхIвазтын швхъаква шврыкацитI, йтаразамызтын, момо 

гIашвырбауата шхъа шврыкацитI. 

АкIьанджь гIвнапIыкI амма? 

АкIьанджь хщапIыкI амма? 

-АкIьанджь хпынцIакI амма? (ауи йапшымца) 

-Асабиква йамам ачIвыйа ари акIьанджь? (абжьагIвы асуратква дйырбитI, 

апкъ ахъвыкIла йнамхъауа, асабиква ауи йнадырхъахитI) 

АпхьарасахIат аитог: -Асабиква ачIвыйа хIызквчважваз?  

-ЙгIасашвхIв цри бызшвала апкъ ахъвква рыхьызква. (асабиква рджьауапква) 

АпхьарасахIат 10 Тема: «Амачваква» 

АпхьарасахIат амурад: асаби тамата амачваква рыхьыква абаза бызшвала 

йзыхIвауа, ажва шIыцква рыцта йырбаз йа йызлачважваз йрыквыргIапста 

ажванахъа рзалацIауа йбжьара, рыбызшва тшауацIнарыхра, йызгIвадата 

йшгIадзынгылуаш ацкьара ртахъыра йалата йазыбжьара. 

Адгалща: йапшым амачваква, абанка йтачвата дзы, дасузлакIгьи асаби 

йызхъауата швабгъьыла йчпу тамщакь, швыга краска, тшызладрыцкьахуаш 

шIарыцкьага. 

АбжьагIвы: -Асабиква, уахьчIва хIпны дхIызгIайтI Винни-пух. Сара айшва 

хъызгIвауа салагуштI, швара сшвырхъвых таразта йсчпузтын зымгIва? -

ШвгIапшыстI(акастрюль, ачуан, атаба гIасахвитI). -АчIвыйа йызтамамым? 

Ачуан ачIвыйа йаларчпауа? (дзырдза, плов аларчпитI) -Атаба йаларчпауа 

ачIвыйа? (жаркве, пслачва дрыдзитI). АчIвыйа щта айшва чайыжвра ахъаз 

йыквсыргылра атахъу? ШвгIасцхърагIа! Асабиква асалфеткIаква 

гIаквырцIитI, афачыгIвтара йыквдыргылитI, ркрушкIаква йтарыцкьумца 

йыквдырглитI. Ачай гIашытI, хIсакъуа акрушкIаква 

йыртахIчвитI.ХIачвхIвумцара ачай хIыжвра атахъыпI хIшамбылуаш апшта. 

(асабиква абжьагIвы йшгIадлырбаз апшта йлыцырчпахитI) 

-Айшва хъыгIгIватI, ужвы хIысасчва гIахIрайгвитI. (абжьагIвы а-Винни- пух 

йгIайрайгвитI) 

 -УгIайгва Винни, уымш бзита, бзила уыгIбатI.ХIайшва угIадзхъачIва! 

Асабиква чайыжвра джвыквырцIитI. 

-Асабиква, запш тамщакьла суп зларыжвуа? КвпIила йрыжвитI.Запш 

тамщакьйа баста зтарцIауа? Баста тамщакь –хIва йапхьитI абари йапшу 

атамщакь(йыдйырбитI). 

-Асабиква, абазаква хабзата йхIымапI, дзы рызгIаугта йанурзурауа йызутуа 

амгIала йзыурауитI, швгIапшы абари апшта (йыдйырбитI) Ауи зырчпауа дзы 

зтахъу рыцIа   майрата акрушкIа йшизыкIуаш ахъазла акIвпI. 

-Шванчара амщтахь ачIвыйа йышвчпара атахъу? (асабиква рджьауапква). 

Швара цкьата швъабара атахъыпI, тшышвымкъьщуа швымгвжважвауа 

швчара атахъыпI. 

Тшпсщарадакъикъа.  

«Мачваджвджвара» 

С-ПIата, с- ПIатIа, са СпIатIуща! 

ХIымачваква сыциджвджвитI, абар. 

ЗакIы, гIвба, хпа, пщба йджвджватI тамщакьта, 

Ахьарат зымгIва йнасырдзахтI схъазы сара. (асабиква амачваджвджваща 

гIадырбитI) 

-Асабиква, зымгIва швпны картонла йчпуатамщакьква йыквпI, ауат 

хIшвуаштI, дасу йшизышвуа апшта! ЙгIашвахв азигIва къарандашква, 

швалага! 

Амачв гимнастика. «АхIвынап агIвара» 

-Асабиква, ахIвынап хвыц ацгвы гIащталтI.Швымачвквала ауи йшыгIвуа 

гIасшвырбастI, уадыргIвана агIвара йнадзатI, ашв ацIапхачкIвын 

анатхтI(рымачвквала ацIапха рчпитI). АхIвынапхвыц акIынхIара 

йгIакIылпшитI(рымачвквала атлын рчпитI, асабиква рнапIычкIвынква рхъа 

йазыргитIта акIынхIара акIылпшща йашIпшитI) 

АбжьагIвы асуратшвра амщтахь ахъвмарга мачваква дйырбумца ауат цри 

бызшвала рыхьызква дйырхIвитI, асабиква йацырхIвахитI ауат ахьызква 

(тамщакь, таба, чуан, мхIачIва, крушкIа, къашыкъ, квпIи) 

АпхьарасахIат аитог: -Асабиква йахьчIва хIызквчважваз ачIвыйа? 

Амачваквала ачIвыйа йырчпауа? 

Тема: «Адзын» 

АпхьарасахIат 1 

Рхъвыхра: Апхартшахъва апсахща рхъвыхра, апхартшахъва бах, 

апхартшахъва бгIадза, ауи йанбгIадзахара аквпшыра апсахща. Апхартшахъва 

йгIалхIу «ачашв» чпаща, атыдзква, абыхъвква. Апхартшахъва апны йапшым 

агIвраква. 

ЙалкIгIу анхара: Апхартшахъва апны йыргIвыз асуратква. 

Джьгар хъвмарща: «Ацгви ахIвынапи» Асабиква ласыласта 

ахъвкIылыртаква йызгIакIылсуа, ласыласта йнагIвгIагIвуа йбжьара, 

абжьагIвы йсигналква ргIауа йгIадрысабапуа йбжьара. 

Дара-дара хъвмарщаква: асабиква рхъвмаргаква рзджвылгауа, дара –дара 

рчвыргъвква, йапшым йрыму апхартшахъва зтадырчIвуш атараква 

рызгIарысабапуа йбжьара. 

Анхара: Апхартшахъватара апны апхартшахъва азкIкIыхра  

АпхьарасахIат 2 

Рхъвыхра: АхIврапшдзаква асабигIзарта апны йгIайуа 

рхъвыхра.АхIврапшдзаква рзигIвара, ауат рчва, рквпшыра, ауат разкIкIра. 

Дара-дара нхара: Дидактика хъвмарща «Абыгъьла ахIврапшдза гIауща» 

Джьгар (подвижные) хъвмарща: «АцхIа ахъысща» Асабиква рщапIы 

рыбагъьара, тшырзыкIуа йкIамхIауа «ацхIала» йызныкъвауа йбжьара, рыла 

ацIарара йалархIара. 

Турасыла хъвмарща: «АуыхвагIвчва» (строители). Асабиква ауыхвагIвчва 

ръачIвагIа йаланакIуа рылархIвитI, тдзы аквцIара апхартшахъвала йырчпауа 

азыбжьара. 

АпхьарасахIат 3 

Рхъвыхра: Амш апсахща рхъвыхра, асабиква адзын йаквыргIапста 

агIахIвахра рахIвра, даргьи ауи агIахIвахра йырзагIахIвауа игьи рзалархIауа 

йбжьара.  Адзынла амара гIапхаща, ажвгIванд ачIыхвра, апша гIасща 

рхъвыхра. 

Дара-дара нхара: АласхIвара амгIващ йыквгылуа йхIвитI.  

«АщапIдуква амгIващла йымгIвайситI араса: топ, топ, топ! 

АщапIхвыцква амгIващла йыгIвитI араса: оп, оп, оп» 

Джьгар (подвижные) хъвмарща: «Абыжбыжква» Асабиква асабибжьагIвы 

йсигналла йамцIыкъьитI, ауи йсигналла рныкъваща рпсахитI, йа 

йгIашIаситIта йгылапI. 

Турасыла хъвмарща: «Аткван» Асабиква турасыла хъвмарща акIвдыршитI, 

абаза бызшвала азцIгIара- джьауап акIвдыршитI. 

Дара-дара нхара: Рылшараква ахъвмарщала йрыбагъьара игьи йалархIара 

(ахъвмаргаква гIарысабапща, ауат ахъвмаргаква йрыквыргIапсу 

ъамапсымаква йчважваща апны йызгIарысабапуа) 

Анхара: Йъахъвмарыз йъгIамдаз агьагьара алдыргахитI.Апхартшахъва 

азыркIкыхитI. Рцри бызшвала драчважвауа абжьагIвы ауат йыргвышхвауа 

йынйырхитI. 

АпхьарасахIат 4 

Рхъвыхра: АцIла аквпшыра рхъвыхра, хIара хIшIыпIаква рпны цIлата 

йгIайуа айчважвара акIвыршара, асаби ансимшчважвара апны йырхъвыхыз 

ацIла апшдзара игьи амгIаны йызгIалкIгIауа йцри бызшвала йзыхIвауа, 

ацIлаква рквпшырала йзархъвыхуа йчпара. 

АлкIгIара нхара: 

АцIараква ацIараква 

АцIара цIарапIараква 

АцIара щахвахринаква 

АцIла йгIахъачIватI.Асабиква ауыса збарла йдырдырра. 

Джьгар хъвмарща: «НакIы –гIакIы» Асабиква гвыпла йхъвмаруа йбжьара. 

Турасыла хъвмарща: «ТгIачва» АтгIачва злалу атурасква асабиква 

йырхъаршитI, асабиква атгIачва абзазара гIадырбитI, атгIачва йаланакIуа 

ртурасква гIахъыртIитI, хвы шрыквырцIуш ахIбачва гIалукIгIитI. 

Дара-дара хъвмарща: йрыцгIаджвылыргаз ахъвмаргаквала йхъвмаритI, 

рцри бызшвала айчважвара акIвуыршитI. 

АпхьарасахIат 5 

Джьгар хъвмарща: «АцIис агIвара» Асабиква знагIвгIагIвуа йбжьара, цри 

бызшвала абжьагIвы йхIвауа гIаргвынгIвуа, йхIвауа рзычпауа йбжьара. 

Турасыла хъвмарща: «АуыхвагIвчва»ЙгIаджвылыргаз ахъвмаргаква, 

аъамапсымаква рзгIарысабапуа, ауат йырчпауа цри бызшвала йзаквчважвауа 

йбжьара. 

Дара-дара хъвмарща: Ахъвмарща накIвдыршауа   рцри бызшвала 

йчважварныс йуыргвышхвауа (йапшым ахъвмарга ъамапсыма апсабара 

ъамапсымаква гIарысабапща). 

АпхьарасахIат 8 

Рхъвыхра: Апша игьи пстхIва рхъвыхра, амш апсахща гIазлыцIуа.Асабиква 

рхъвмаргала пшарыхъынхIв (вертушка) апша ахъынхIвыща дырбара. 

АлкIгIара нхара: Абыжьква рхIваща, ауат атамакъ агIатыцIща рхъвыхра. 

Ацгвы йышпахIвауа? (ла, жвы, тшы) 

Джьгар нхара: «Аквыджьми асабикви» Асабиква азджьакI квыджьмапI, 

азджьакIсабипI, ауат азаджв - азаджв дгIайкIитI. АбжьагIвы абаза бызшвала 

акомандаква айтитI, рыбызшва тшауацIнахитI, згIвадара дрыбагъьитI. 

Турасыла хъвмарща: «Ткван» Аткван йаднакIылуа апкъыгIваква 

гIадрысабапитI, цри бызшвала айчважвара акIвдыршитI. 

Дара-дара хъвмарща: ЙгIаджвылыргаз ахъвмаргаквала йхъвмаритI, 

абжьагIвы цри бызшвала айчважвара акIвйыршитI. 

Нхара: апхартшахъва азкIкIра, цри бызшвала анхара йазгIашыкъта йшынхуш 

рахIвра. 

АпхьарасахIат 9 

Рхъвыхра: АпссгIачIвква рбзазара рхъвыхра, хIшIыпIаква рпны йбзазауа 

апссгIачIвква рхъвыхра.Ауат рбзазаща, рфачIвы, рыгIвараква 

рхъвыхра.Акъанджьа абзазаща рхъвыхра, ацIис абзазаща рхъвыхра, ахIвыхIв 

ачпаща игьи аквпшыра гIалкIгIара. 

АлкIгIара нхара: ЧIахъвахъвашала апссгIачIвква рчара. 

Джьгар нхара: «АцIарахвыцкви амашини» Асабиква нагIвгIагIвитI 

агьагьарта апны, азджьакI ацIараква тшырдшIырпшитI, азджьакI амашина. 

Турасыла хъвмарща: «ТгIачва», атгIачва йаланакIуа ртурасква рхъаршитI, 

ахъвмарра ацIыхъва йнадырдзитI. 

Дара-дара хъвмарща: Амелла йа алабала асабиква амара, апстхIва, атдзы 

асурат ргIвитI. АбжьагIвы цри бызшвала йырчпауа дйырхIвауа йырчважвитI. 

Нхара: Ахъвмаргаква азкIкIыхра 

АпхьарасахIат 10 

Рхъвыхра: Амш анбзийу асабиква абыгъь зигIваква дырхъвыхитI, 

йгIакIаплаз абыгъьква йырпшитI, ауат йрыквныкъвитI, рбыжьква 

дырхъвыхитI.Абыгъь йыргвапхакваз гIазыркIкIитI, рквпшыраквала, рчвала 

йапшу абыгъьква гIалыркIгIитI. 

АлкIгIара нхара: «ЧырпIи(пузырь)». Асабиква гьагьата йалагалитI, 

агьагьара йырызрытыбгIауа йгьи йырызрайшысуа йбжьара. 

Турасыла хъвмарща. «Айхамашинаква» Ахъвмарга йгIаджвылыргаз 

йалахъвмаритI(амашина, машина руль, йапшым амгIва аныкъваща 

адамыгъаква,) 

Дара- дара хъвмарща: ЙгIаджвылыргаз ахъвмаргаквала йхъвмаритI. 

Нхара: Ахъвмаргаква азкIкIыхра 

АпхьарасахIат 11Тема «Гъны» 

Рхъвыхра: Амш анхьту, ахъвышвла амш рхъвыхра: аква гIакваща, гIамдара 

шамуаш гIаргвынргIвра.ЗымгIва шбгIадзу, амгIващквала дзы шгIайуа, аугIа 

ажьораква рымата йшымгIвайсуа дырхъвыхитI. 

АлкIгIара нхара: Ауыса хвыц збарла йырдырра: 

Аква! Аква! 

Аква! Аква! 

АщщакIвахIва угIаква! 

ЙрыгIв адзыгIвква, 

Йхъылачва адзыжьква!           Къвапсыргьан В. 

Джьгар хъвмаща: «ТшаджвджвитI ажьачкIвын цкьадза» Асибиква 

абжьагIвы йапхьара йаздзыргIвуа йбжьара, йаргьи атекст злалу 

йаквыргIапста аупражненияква чпара. 

Ажьа адзынла йгвыргIвитI, 

АцIла йыцIачIва йдзыргIвитI, 

Апхынла йхъапалитI, 

АгIапынла йыпалитI. 

Агъныла ачва тшапсахитIта 

ЙшкIвокIвахитI ачва. 

Турасыла хъвмарща: «Сара – сшоферпI» Асабиква цри бызшвала 

айчважвара акIвдыршитI, ракъыль дрыбагъьитI, абжьагIвы ауат рхъвмарща 

йырхъвыхитI рыбызшва ташауацIнадрыхитI. 

Дара-дара нхара: ЙгIаджвылыргаз ахъвмаргаквала йхъвмаритI. 

Анхара: Ахъвмаргаква азыркIкIыхитI. 

АпхьарасахIат 12 

Рхъвыхра: Машина (грузовик) аныкъваща рхъвыхра.Амашина йара -йара 

йшнымкъвауа гIаргвынгIвра, ауи ашофер йшынкъвицауа, ауи аъачIвагIа 

йамгIану цри бызшвала йрахIвра. Агрузовик аквпшыра (адуща, ачархква 

рчпаща, ашв агIатIыща) гIалкIгIара, асабиква рчважвара). 

АлкIгIара нхара: «Амашинаква рбыжьква» Абыжьква рхIваща рыбагъьара, 

рбжьы гIатыцIща, рбжьы акъару рхъвыхра. 

Джьгар хъвмарща: «Поезд» асабиква азаджв азаджв йцIыхъва дтагыла 

йзадзхъагылуа, кьазула йзынагIвгIагIвуа йбжьара. 

Турасыла хъвмарща: «АчымазагIвтара» Турасы рхъашара, дасу йтурасы 

йаквыргIапста айчважвара цри бызшвала акIвыршара. 

Дара-дара хъвмарща: дара-дара йрыцгIаджвылыргаз рхъвмаргаквала 

йхъвмаритI. 

Нхара: Ахъвмарырта ауатыкв рыцкьара. 

АпхьарасахIатI3 

Рхъвыхра: Йапхъахауа асы рхъвыхра, асыхаква адгьыл апны 

йшгIакIапIлауа, ауат рчва, аратыща рхъвыхра. 

АлкIгIара нхара: Ауыса «Сы гIаситI» збарла йдырдырра 

Сы гIаситI! Сы гIаситI. 

Сыхахвыцква гIакIаплитI! 

Сы гIаситI.Сы гIаситI! 

Агьагьарагьи хънагIвитI. 

Джьгар хъвмарща: «ХIара тыдз ду хIыргылуаштI» Асабиква агIахIвахра 

йзаздзыргIвуа йбжьара. АбжьагIвы йхIвауа йацзакIыта йыцырчпауа йбжьара. 

«ХIара тыдз ду хIыргылуаштI, зымгIвагьи ауаъа хIыгIвнабзпзуштI.Асабиква 

тшазыркIкIитI, атурых хIалагитI. 

Тук-тук-тук! Тук-тук-тук!  

Дызда сасра йхIызгIайыз? 

Ажьа акIвма йхIызгIайыз? 

Амшв баба акIвма йхIызгIайыз?  

МомкIва абага хъакъапщ акIвма йхIызгIайыз? 

 Ариджьахъвата йгIаншадзауа! 

Турасыла хъвмарща: «АуыхвагIвчва» Асабиква ауыхвагIвчва 

йгIадрысабапуа хъвмарга пкъыгIваквала йхъвмаритI. 

Дара-дара хъвмарща: Асабиква дара-дара йхъвмаритI. 

Нхара: Рхъвмаргаква азыркIкIитI. 

 

 

АпхьарасахIат 14  

Рхъвыхра: Амш анбзийу асабиква агъны апшдзара дырхъвыхитI(адгьыл 

зымгIва шкIокIвата, асы шкIкIауа, ажвгIванд чIыхв) Амара акIкIаща 

гIалкIгIара (апстхIвала йхъгIвата) 

АлкIгIара нхара: Асабиква гIвщапIыкIла йхъапалитI рпахьла 

йатыпауамца.Асаби райшата тшикIуа, даныпауа атшаущтра дазырбжьитI. 

Джьгар хъвмарра: «АцIараква». Асабиква ацIараква тшыршIдырпшитI, 

абжьагIвы йсигналла ахъвмарра йалагитI. 

АцIараква, ацIараква, 

АцIара, цIарапIараква! 

АцIла йгIахъачIватI.  

АцIараква, ацIараква! 

АцIара щахвахринаква! 

Уарад рхIвитI уахьчIва. 

ЦIар, цIар, цIар! 

ЦIир, цIир, цIир! 

ШвгIаздзыргIвы хIуарад зымгIва. 

Турасыла хъвмарща: «Ткван» Аткван йаднакIылуа апкъыгIваква 

гIадрысабапитI, цри бызшвала айчважвара акIвдыршитI. 

Дара-дара хъвмарща: дара-дара йрыцгIаджвылыргаз рхъвмаргаквала 

йхъвмаритI. 

Нхара: Ахъвмарырта апны асы йыкву рыцкьара. 

АпхьарасахIат 15 

Рхъвыхра: Апша гIасща хIырхъвыхитI, пшарыхъвынхI, срычвхIва, сылгIва-

ззырхIвауа йахаргIвазара. АпстхIва аныкъваща ажвгIванд апны рхъвыхра, 

апша ангIасуа ацIлаква штшхъдыркIьуа рхъвыхра. 

АлкIгIара нхара: «Апша аъаща?» апша чвгьа, апша хьшвашва. «Апша 

ауарад» Асабиква апша шаъу гIадырбитI, апша апшта йхъынхIвитI, апша 

абжьы йашIпшитI.Рыбызшва тшауацIнарыхра. 

Джьгар хъвмарра: «Чарыуа(метко) хысра». 

Асабиква чарыуата апкъыгIва рзаущтуа йбжьара. Рыла ацIарара 

тшауацIнарыхра, рылшараква йалархIара. 

Турасыла хъвмарща: «ТгIачва», атгIачва йаланакIуа ртурасква рхъаршитI, 

йанхъвмаруа цри бызшвала айчважвара акIвдыршитI.  

Дара-дара нхара: Пхартшахъва йгIалху ахва аквырпситI, дасу йыму 

ахъвмаргаквала йхъвмаритI. 

Нхара: Ахъвмарырта ауатыкв рыцкьара. 

АпхьарасахIат 16 

Рхъвыхра: АкIьадыгвпсагIвы йынхаща рхъвыхра. АъачIвагIаква зымгIва 

хвы рхъарбауа йбжьара, ацхърагIара рылата, ракъыль ацIарара йалархIара. 

Ауатыкв сыта йыкву, ауат акIьадыгвпасгIвы чвыргъвыла йышнихуа 

рхъвыхра. Асабиква рджьанахла йтагIвзитI. 

АлкIгIара нхара: «Дасу йтахъхуш анхара ахъаз» «АъачIвагIаква» Ракъыль 

рыцIарара, рдырраква алархIара йапшым анхагаква агIвычIвгIвыс йуыс 

гIазрыласуа анхара апны агIарысабапщаалкIгIара. 

Джьгар нхара: «АмгIващква» асабиква азаджв азаджв йцIыхъва йтагыла 

йнагIвгIагIвуа йбжьара, агIарыхъвартаква йзгIакIвшауа, мачхъвынцIала 

йапшIахуа, йзыхъынхIвуа йбжьара. 

Турасыла хъвмарра: «АмгIва йыкву амашинаква» ЙгIаджвылыргаз 

ахъвмаргаква (йапшым аныкъваща адамыгъаква, амгIва чIвагъвараква) 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Асы ауатыкв йыкву азыркIкIитI. 

АпхьарасахIат 17 

Рхъвыхра: АцIлаква хIырхъвыхитI, асабиква ацIлаква дхIырбитI: ацIыхI, 

амзагIв ауат йызлапшым гIалкIгIара. АцIыхI абыгъь шамахым агъныла, 

амзагIв абыгъьква удзышвата йшгIанхаз. 

АлкIгIара нхара: Асабиква бацагIвала гIвымсарга аларпитI, (рымачвква 

амоторика дрыбагъьитI). 

Джьгар нхара: «Алачыри акъанджьи» Асабиква апсауышвхIаква рчпащи 

рныкъващи йашIпшитI, азаджв азаджв дйыцIамгвауа, дйыквтамсуа 

йышхъвмаруаш йазигIбжьитI. 

«АмзагIв удзышва адзхъа, «акъанджьаква йцIыруа йхъапалуа йалачIвапI: 

Кар! Кар! Кар! 

Алачыргьи йара ауаъа йнагIвгIагIвитI йшшуа 

«ГIав! ГIав! ГIав!» 

Турасыла хъвмарра: «Сара – сшоферпI» Асабиква цри бызшвала 

айчважвара акIвдыршитI, ракъыль дрыбагъьитI, абжьагIвы ауат рхъвмарща 

йырхъвыхитI рыбызшва ташауацIнадирыхитI 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Рхъвмаргаква разкIкIра. 

АпхьарасахIат 18 

Рхъвыхра: Асабиква амашинаква амгIва апны йымгIвайсквауа дырхъвыхитI, 

ауат рдырраква йалархIара, цри бызшвала йырбауа йырзыхIвауа йбжьара. 

Амашина хъвыта йызлалу ахьызква алкIгIара. 

АлкIгIара нхара: «АмгIва апны» Абаза бызшвала йырчпауа йгIаквчважвитI, 

ргвы йту майрата йырзыхIвауа, ракъыль ацIарара ауацIыхра, дыррата йаухьу 

ахъвмарща апны йызгIарысабапуа йбжьара.  

АмгIвала амашинаква нагIвысадзыситI. Ауат рчархква: -Шшш-абжьы 

йгIархъыцIитI. 

Уа, швымгвжважван! Уа, швымгвжважван, шшш –хIва йцIритI ачархква, 

агIарыхъвартаква рпны. 

ЙгIашIашврыс ачарх абжьы шшш! 

Джьгар нхара: «АдзыгIв уахъыс» Асабиква азаджв азаджв йцIыхъва 

йтагыла йнагIвгагIвуа йбжьара, агIарыхъвартаква йзгIакIвшауа, 

мачхъвынцIала йапшIмахуа, йзыхъынхIвуа йнаргIвгIагIвра. 

Турасыла хъвмарра: «АчымазагIвтара» Атурасква рхъашара, дасу йтурасы 

йаквыргIапста айчважвара цри бызшвала акIвыршара. 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ауатыкв йъахъвмарыз алыргахра. 

АпхьарасахIат 19 

Рхъвыхра: «АпсгIачIвква хIшIыпаква рпны агъныла йгIанхауа» Асабиква 

ацIараква, ахIвыхIвква, асабигIзарта апны йаъу апссгIачIвква 

дырхъвыхитI.АцIарква рквпшыра (йшхвыцу, рчва шаъу, рбыжьква). Агъныла 

ауат зтачуш атараква рчIаджьра, ацIараква рчара. 

АлкIгIара нхара: АцIараква рчара, ацIаратара кIныхIара.  

Джьгар нхара: «ЛахъгIва» Асабиква лахъгIва йаситI, цри бызшвала 

ахъвмарща ауыса азаджв йгIалырхыз йхIвитI. 

ШвгIалагыл арахь зымгIва  

ХIасуаштI зымгIвагьи лахъгIва. 

КIари, КIвыри, Нахвраница! 

КвтIагъьчвахъылпа 

ЧвунцIбачу 

Куф, чуф! 

ЙгIалахауа йылаква хъигIвитI. 

Хвбадза дпхьадзитI. 

ЗакIы, гIвба, хпа, пщба, хвба 

СнайитI швгIасауырныс швара! 

Турасыла хъвмарра: «АуыхвагIвчва» Асабиква ауыхвагIвчва 

йгIадрысабапуа хъвмарга пкъыгIваквала йхъвмаритI. 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала райчважвара йаквйыргвышхвитI, 

йаргьи драчважвитI 

Нхара: Ахъвмаргаква разкIкIра. 

АпхьарасахIат 20 

Рхъвыхра: АугIа ргIвычащархъвыхра, агъны агIаталра йаквыргIапста аугIа 

ргIвычаща шырпсахыз, ауат йыршвырцIаз: ахъылпа пхаква, анапIтараква, 

апальтоква, ачрыкъв пхаква. Ауат ачгIвычаква аугIа ахьта йгьадырщуам. 

Асабиква дара йрышву ачгIвычаква рцри бызшвала йгIаквчважвитI. 

Дара-дара нхара: Ауыса «Льуца» рдырра 

«Льуца аткванква гIамылдан, 

Льана йлзылхвгIатI аъахвтан 

Ауи амщтахьла –льарыпс 

УадыргIвана льудан псыпс. 

ЙгIашвпхьадзастI йылхвгIаз зымгIва. 

ЗакIы, гIвба, хпа!» 

Джьгар нхара: «ЧырпIи(пузырь)». Асабиква гьагьата йалагалитI, агьагьара 

йырызрытыбгIауа йгьи йырызрайшысуа йбжьара. 

Турасыла хъвмарра: «Ткван» Аткван йаднакIылуа апкъыгIваква 

гIадрысабапитI, цри бызшвала айчважвара акIвдыршитI. 

Дара-дара хъвмарра: Асабиква сыла сбаба дырчIвачIвитI. 

Нхара: Ауатыкв йъахъвмарыз алыргахра. 

 

АпхьарасахIат 21Тема «АгIапын» 

Рхъвыхра: «АгIапын гIаталтI» Асабиква агIапынла апсабара апсахщаква 

рзгIалкIгIауа, йаквчважвауа йбжьара.Амара агIапхаща, асква рратыща, 

адгьыл апны агIайыраква ргIайыща рхъвыхра. 

АлкIгIара нхара: Асабиква асы апны азигIва швыгаквала сурат рчпитI. 

Джьгар нхара: «ГIакIы –гIакIы» 

Турасыла хъвмарра: «АчымазагIвтара» Атурасква рхъашара, дасу йтурасы 

йаквыргIапста айчважвара цри бызшвала акIвыршара 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ахъвмаргаква ауатыкв йъахъвмарыз азкIкIра. 

АпхьарасахIат 22 

Рхъвыхра: АгIапын амш рхъвыхра, ажвгIванд, амара, апстхIваква. 

АжвгIванд ачIыхвра, амара гIапхаща.  

Дара-дара нхара: Асы апны лабала апстхIваква ргIвитI 

Джьгар нхара: «АцIараква рыгIвараква» Асабиква таразта рзгIвадара 

йахъвауата анагIвгIагIвра йазырбжьитI, мачхъвынцIала йадымкшалуа, 

ахъвмарра апны абжьагIвы йбжьы ргIауа, ауи йтахъыра зынла йнадырдзауа 

йрыхъвмарра. 

Турасыла хъвмарра: «АмгIва йыкву амашинаква» ЙгIаджвылыргаз 

ахъвмаргаква (йапшым амгIва аныкъваща адамыгъаква, ащъагIв йыхъазла 

йчIвагъвараква) 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ахъвмаргаква разкIкIра. 

 

 

АпхьарасахIат 23 

Рхъвыхра: Асы хIырхъвыхитI.Агапын гIаталтI, амара асы арыратитI, 

атдзаквкв рпны асы йратуа гIакIажжитI.Лхъвыхра акIвхIыршитI.Асы 

хIнапIыла йгIахIахвитI, ауи шратуа хIырхъвыхитI. 

Джьгар нхара: «Хъарата йауызщтуа, аргваныта дыгIвитI» 

Турасыла хъвмарра: «Сара – сшоферпI» Асабиква цри бызшвала 

айчважвара акIвдыршитI, ракъыль дрыбагъьитI, абжьагIвы ауат рхъвмарща 

йырхъвыхитI, рыбызшва ташауацIнадирыхитI 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ахъвмаргаква азкIкIра. 

АпхьарасахIат 24 

Рхъвыхра: Амш апсахщаква рхъвыхра.Аква гIаквара (чвгьата, псайспа). 

Аква йгIакваз амгIващквала дзырта йгIакIажжитI.АцIлаква рыбыгъьква 

бгIадзапI.АпссгачIвква бгIадзата атдзы ашухъаква рпны йыцIачIвапI.Амш 

пхагIвыпI, агIапынла аква пхапI. 

АлкIгIара нхара: «Агвал адзыгIвхвыц» Асабиква азаджв- азаджв йцIыхъва 

йтагыла йнагIвгIагIвитI, йадзхъагылитI.  

Джьгар нхара: «Абыжбыжква» Асабиква абжьагIвы йсигналла 

йамцIыкъьитI, ауи йсигналла рныкъваща рпсахитI, йа йгIашIаситIта йгылапI. 

Турасыла хъвмарра: «АчымазагIвтара» Атурасква рхъашара, дасу йтурасы 

йаквыргIапста айчважвара цри бызшвала акIвыршара. 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ахъвмаргаква азкIкIра. 

АпхьарасахIат 25 

Рхъвыхра: АпссгIачIвква агIапынла рбзазаща рхъвыхща (къанджьа, цIара, 

хIвыхIв). Ауат руарад хIваща, рбзазаща апсахща, ачырква агIалдара 

рхъвыхща.АпссгIачIвква ръаптлапкъ йшалу рхъвыхща. 

АлкIгIара нхара: АпссгIачIвква рчара.  

Джьгар нхара: «Ала цIу-цIу» Асабиква ащтацаща пхьадзара йазыгIбжьитI. 

«Ала -цIу- цIу!  

 Ала -цIу- цIу!   

ЦIура йхIампIал 

 Ала йагатI. 

Ала -цIу- цIу!  

 Ала -цIу- цIу!  

 ЦIура йхIампIал 

 Ала йагатI. 

ЦIурагьи хъвыдъа дгIанхатI! 

ЗакIы, гIвба, хпа, пщба, хвба! 

ЦIурагьи хъвыдъа дгIанхатI!» 

Турасыла хъвмарра: «АуыхвагIвчва» Асабиква ауыхвагIвчва 

йгIадрысабапуа хъвмарга пкъыгIваквала йхъвмаритI. 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ахъвмаргаква азкIкIра, агънижьтара йкIаплу абыгъьква разкIкIра. 

АпхьарасахIат 26 

Рхъвыхра: Апсабара агIапынла апсахща рхъвыхра.АцIлаква ргIакъагIара 

асабиква йдырхъвыхитI, ахIврапшдзаква йгIакъагIвакваз йырпшитI, ахIвра 

шгIайуа дырхъвыхитI.АугIа рчгIвыча пхаква шыршвырхыз, рцри бызшвала 

йгIаквчважвитI. 

АлкIгIара нхара: АцIла злалу ахъвква йахахIыргIвазитI(ацIла ащайдза, 

амахъвы, акъвадама, абгъьы).  

Джьгар нхара: «АкIытIу хъамабзи» Асабиква атекст йаздзыргIвитI, 

абжьагIвы йырзыйыргылуа ахачIвы йдырхъйитI. 

«ГIау-гIау! -хIва щымтадзаабжьы чIвыхьдза акIытIу хвыц йшуа йалагатI. 

ЙнагIвгIагIвитI, йцIритI, апынцIа хъанаршвшвалитI, «гIау-гIау». Йаъума 

датшагьи сара    сапш ла йшшуа?! Сара сакIвпI йззыфуа жьы! Заджвы угIайта 

схъа щщы! 

Турасыла хъвмарра: «Ткван» Аткван йаднакIылуа апкъыгIваква 

гIадрысабапитI, цри бызшвала айчважвара акIвдыршитI. 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI 

Нхара: Ахъвмаргаква азкIкIра. 

АпхьарасахIат 27 

Рхъвыхра: АгIапын апсахщаква рхъвыхра, адгьыл апны ахIвра удзышва 

йгIакIылсыз, рнапIквала ахIвра йгIакIылсыз йахьрысра. 

АлкIгIара нхара: Збарла ауыса рдырра. 

«Ква, ква, ква! 

УгIаква гвлахIарата уара! 

УгIакварыкIвын уа аква,  

ЙгIайуаштI удзышвата.   

ХIвра! ХIвра! ХIвра! 

Джьгар нхара: «Гварта» Асабиква анагIвгIагIвра згIвада йазыгIбжьитI, 

абжьагIвы йажва ргIауа, йрыларкIуа, йаздзыргIвуа ахъвмарща зымгIва 

аланахIырхIвитI, йгвышхвауа йхъвмаритI. 

Ауасахча акIыжкIыжла йашва гIайыржвыуитI! 

ХIуасахвыцквагьи ахIвра удзышва рфитI, ауи йтIатIапI, йхъгIапI! 

ЙхIырцапI ужвы ащхъа ахьыла! ЙдхIрыфпI ауаъагьи ахIвра пшка! 

Турасыла хъвмарра: «ТгIачва». АтгIачва йаланакIуа ртурасква рхъаршитI, 

йанхъвмаруа цри бызшвала айчважвара акIвдыршитI.  

Дара-дара нхара: Пхартшахъва йгIалху ахва аквырпситI, дасу йыму 

ахъвмаргаквала йхъвмаритI. 

Дара-дара хъвмарра: Апхартшахъвала ахва аквпсара, рхъвмаргаква 

йрымула хъвмарра. 

Нхара: Ахъвмаргаква азкIкIра, агънижьтара йкIаплу абыгъьква разкIкIра. 

АпхьарасахIат 28 

Рхъвыхра: Апша рхъвыхра. Апша йгIасуа шпаъу? (пшарыхъвынхI, пша 

чвгьа, пша хвыц, пша пха, пша хьта). Апша ангIасуа ацIлаква шкацауа, 

ахIврапшдзаква штшхъдыркIьуа 

АлкIгIара нхара: «АцIараква». Асабиква ацIараква тшыршIдырпшитI, 

абжьагIвы йсигналла ахъвмарра йалагитI. 

АцIараква, ацIараква, 

АцIара, цIарапIараква! 

АцIла йгIахъачIватI.  

АцIараква, ацIараква! 

АцIара щахвахринаква! 

Уарад рхIвитI уахьчIва. 

ЦIар, цIар, цIар! 

Аджьгар ахъвмарра: «Адзыхь ахъысра» Рыла ацIарара рыбагъьара, ракъыль 

тшауацIнарыхра, рхъвыцща йалархIара. 

Турасыла хъвмарща: «АмгIва йыкву амашинаква» ЙгIаджвылыргаз 

ахъвмаргаква (йапшым амгIва знакква, амгIва  чIвагъвараква) 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Ахъвмаргаква разкIкIра. 

АпхьарасахIат 29 

Рхъвыхра: АкIьадыгвпсагIвы йынхаща рхъвыхра. АъачIвагIаква зымгIва 

хвы рхъабауа йбжьара, ацхърагIара рылата, ракъыль ацIарара йалархIара. 

АкIьадыгвпсагIвы йгIайрысабапуа ъамапсымаква рхъвыхра.  Адгьыл 

шйыртшатшауа ауи ахIврапшдзаква шлайцIауа рхъвыхра. 

АлкIгIара нхара: Асаби уарад збарла йырдырра: «ТIима» 

ТIима! ТIима! Уа 

АтшгIва бпсама? 

Са снапшагапшын пIайкIгьи йыгьзымбатI! 

ТIима, ТIима уа 

ДгIагра бгьымцама? 

Са снапшыгIапшын, 

АпщырхIа гьысмаутI. 

ТIима, ТIима уа 

Аджьма бырчама? 

Са снапшыгIапшын, 

Аджьма чкIвын гьсымбатI 

ТIима, ТIима уа 

КIара гьбымфама? 

Са снамцIастI-гIамцIастI 

Жьи басти кIынсцIатI. 

Аджьгар ахъвмарра: «Топ аущтра» Асабиква атоп, йырчIвагъваз агьагьара, 

йтадрышвитI, рыла ацIарара йаладырхIитI. 

Турасыла хъвмарща: «Сара – сшоферпI» Асабиква цри бызшвала 

айчважвара акIвдыршитI, ракъыль дрыбагъьитI, абжьагIвы ауат рхъвмарща 

йырхъвыхитI, рыбызшва ташауацIнадирыхитI 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Ахъвмаргаква азкIкIыхра. 

АпхьарасахIат 30 

Рхъвыхра: Ауатра агIайыракви, ахIврапшдзакви йъгIайуи 

хIырхъвыхитI.АгIайыракви ахIврапшдзакви алацIаща йахаргIвазара. Йзапш 

ъачIвагIазлакIгьи хвы азырчпара шатахъву гIалкIгIара. 

АлкIгIара нхара: Ажвлаква рквпшыраква ашIырпшра. АхIврапшдзаква 

асабиква йларцIитI. 

Аджьгар ахъвмарра: «Амари акви» Асабиква таразта рзгIвадара йахъвауата 

анагIвгIагIвра йазырбжьитI, мачхъвынцIала йадымкшалуа, ахъвмарра апны 

асабибжьагIвы йбжьы ргIауа, ауи йтахъыра зынла йнадырдзауа йрыхъвмарра. 

Турасыла хъвмарща: «АчымазагIвтара» Атурасква рхъашара, дасу йтурасы 

йаквыргIапста айчважвара цри бызшвала акIвыршара. 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Апхартшахъва азкIкIра. 

АпхьарасахIат 31Тема «Пхны» 

Рхъвыхра: Амара гIапхаща хIырхъвыхитI.Апхынла апсабара апсахща 

алкIгIара.Апхын чгIвычаква рыхьызква цри бызшвала рдырраква 

рыбагъьара.Амара апхынла рыцIа йпхата адгьыл йшгIаквпхауа гIалкIгIара, 

ауи ахъазла асабиква цIагъата тшыргIвычитI. 

 Аджьгар ахъвмарра: «Ацгви ахIвынапкви» Асабиква апырасква 

йызкIылсуа йбжьара. АбжьагIвы дгIазпхьауа ауыса йаквшвауа агIаншараква 

йгIаргвынгIвуа йырзычпахуа йбжьара. 

ХIара хIквтIуква, хIара хIквтIуква! 

Йгьырчвшвум ахIвынапдуква! 

ЙбзипI ауат ргвква! 

Зпыцква хану хIа хцыгвква! 

Турасыла хъвмарща: «АуыхвагIвчва» Асабиква ауыхвагIвчва 

йгIадрысабапуа хъвмарга пкъыгIваквала йхъвмаритI. 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Апхартшахъва азкIкIра 

АпхьарасахIат 32 

Рхъвыхра: АжвгIванди, апстхIвакви рхъвыхра. ПстхIва амгIаны 

гIаргвынргIвра, апстхIви амши йызлапщылу, ауат ажвгIванд апны 

йшныкъвауа, (зны ласыта зны псайспата). 

АлкIгIара нхара: «Апхартшахъва апны сурат гIвра»Апхартшахъва апны 

апстхIва асурат гIвра. 

Аджьгар ахъвмарра: «Агьагьара шваквшва» Рыла ацIарара рыбагъьара, 

атоп анаурыщтуа дасу йкъару йтлакIьуа йзыдыруа ахъвмарра акIвуыршитI. 

Турасыла хъвмарща: «Ткван» Аткван йаднакIылуа апкъыгIваква 

гIадрысабапитI, цри бызшвала айчважвара акIвдыршитI. 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Апхартшахъва азкIкIра. 

АпхьарасахIат 33 

Рхъвыхра: Апша гIасща хIырхъвыхитI. Апша амгIаны 

хIаквахъысхитI.АцIлаква апша ангIасуа йрызниуайа? 

АлкIгIара нхара: «Апша гIасща швашIпшы» Асаби апша абжьы йашIпшитI, 

йбжьы акъару дырхъвыхитI, рпсып пынцIала йтаргитI ршIала рпсып 

гIатырщтхитI абжьы рхIвауа (ух) 

Аджьгар ахъвмарра: «Абабыщква» АбжьагIвы ауыса дангIапхьауа 

йгIазквчважвауа агIаншараква асабиква йыцырчпитI. 

«Щажьыта, щажьыта! 

Абабыщква ран гIагылтI. 

 Щажьыта, щажьыта! 

Ачырква ацIыхъва йтанаргылтI. 

ЩтIыгв-щтIыгв-хIва 

Йаквсуа армала, 

ЩтIыгв-щтIыгв-хIва 

Йаквсуа агъьмала. 

Адзы тшанатрпсатI. 

АщщакIвахIва!  

АщщакIвахIва! 

Адзы аурала йнадзцатI…»Къвапсыргьан В. 

Турасыла хъвмарща: «ТгIачва» АтгIачва йаланакIуа ртурасква рхъаршитI, 

йанхъвмаруа цри бызшвала айчважвара акIвдыршитI. 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Ахъвмарырта алыргахра. 

АпхьарасахIат 34 

Рхъвыхра: Аква ангIамквауа, ажвгIванд аддра, ханихъвшвамгIаажвгIванд 

йангIамалра рхъвыхра.Апхын ква агIакваща, ауи апхара, ахъышв 

йкIылпшуамца йдырхъвыхитI, амгIващква шбгIадзахаз аква абжьы рхъвыхра 

Аджьгар ахъвмарра: Ауыса збарла йырдырра. 

«ХанихъвшвамгIа» 

ХанихъвшвамгIа! ХанихъвшвамгIа! 

ЙгIаумыркван аква! 

Амара гIарпха! ХIара хIарырпха!  

Турасыла хъвмарща: «АмгIва йыкву амашинаква» ЙгIаджвылыргаз 

ахъвмаргаква (йапшым амгIва адамыгъаква, амгIва чIвагъвараква). АмгIва 

аныкъваща ахабза гIадыргвалашвахра. 

Дара-дара хъвмарща: Асабиква дара-дара йхъвмаритI.Цри бызшвала 

абжьагIвы драчважвитI, айчважвара акIвдыршитI. 

Нхара: Ахъвмарырта алдыргитI 

АпхьарасахIат 35 

Рхъвыхра: АцIлакви акыб гIайыракви хIырхъвыхитI. ЙгIадхIыргвалашвитI 

ацIыхI, псахъва, мзагIв, маджьгыт цIла (береза, ива, ель, сирень) АцIлаква 

апхын ангIатал штшырпсахыз дырхъвыхитI.   

АлкIгIара нхара: «Асурат адзхъацIара» Асабиква асарныкьхъаквала, мшIы 

лабала сурат рчпитI. Апсабара пкъыгIваква азкIкIра. 

Аджьгар ахъвмарра: Асаби уарад збарла йдырдырра«АцIараква 

ршырдзацыраква» 

АцIараква шырдза цыра амырчIвун, 

ТIатIу хвыцгьи ахъвышв дыквчIва, ауат дырпшуан: 

 Швча тшшврытхаджь, сцIара хвыцква! 

 Цкьата йшвхъвшва ашырдза цыра! 

 Цкьата йшвфа ашырдза цыра! 

Бзи швызбитI сара...     Цекъва П.  

Турасыла хъвмарща: «Сара – сшоферпI» Асабиква аъачIвагIа 

йаквыргIапста атурасква рхъаршитI, цри бызшвала айчважвара акIвдыршитI, 

ракъыль дрыбагъьитI, абжьагIвы ауат рхъвмарща йырхъвыхитI рыбызшва 

ташауацIнадирыхитI. 

Дара-дара хъвмарща: Ахъвмаргаква йрыцгIаджвылыргаз йалахъвмаритI. 

Нхара: Ахъвмаргаква разкIкIра. 

АпхьарасахIат 36 

Рхъвыхра: АчIвыйа апхынла йгIакъагIауа? АхIврапшдзаква йапшым 

рыхьызква гIадыргвалашвахра, ауат ркъагIара рхъвыхра. 

АлкIгIара нхара: «Бзи-бзи уазкIылпш» Асабиква атоп таразта, 

чарыуата(метко) йырзаущтуа, рмурад рзырхъйауа, рылацIарара йалархIара.  

Аджьгар ахъвмарра: «Абыжбыжква» Асабиква абжьагIвы йсигналла 

йамцIыкъьитI, ауи йсигналла рныкъваща рпсахитI, йа йгIашIаситIта 

йымпIатIтауа йгылапI, уадыргIвана абжьагIвы йсигналла йатанагIвгIагIвхитI. 

Турасыла хъвмарща: «АчымазагIвтара» Атурасква рхъашара, дасу йтурасы 

йаквыргIапста айчважвара цри бызшвала акIвыршара. Дара-дара хъвмарща: 

Ахъвмаргаква йрыцгIаджвылыргаз йалахъвмаритI. 

Нхара: Ахъвмаргаква разкIкIра. 

АпхьарасахIат 37 

Рхъвыхра: Апхартшахъви адгьыли аквпшыраква ашIхIырпшитI, ауат 

злапшу, йагIвыргауа.Апхартшахъва бгIадзи апхартшахъва йбаху 

ашIхIырпшитI.Апхартшахъва бах йшахъвпIлауа, йшалпIлауа, апхартшахъва 

бгIадза йышузырчIвачIвауа гIалкIгара. 

АлкIгIара нхара: Ауыса збарла йырдырра: «ХIышта» 

Амара хIасхатI, 

Амара кIкIитI, 

Амара йацIата 

ХIадгьыл фгIвырчитI. 

Архъагьи гвыргъьитI, 

Абнагьи кIкIитI 

Тынчта мамырта 

ХIа хIышта лгIвырчитI. 

Аджьгар ахъвмарра: «Адгьыл гIаквымхара» Рщаласра (ловкость) 

тшауацIнарыхра, асигналла зынла агIаншара рзычпауа йбжьара. 

Турасыла хъвмарща: «АуыхвагIвчва» Асабиква ауыхвагIвчва 

йгIадрысабапуа хъвмарга пкъыгIваквала йхъвмаритI. 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Адгьыл ртшатшара, рхъвмаргаква разкIкIра. 

АпхьарасахIат 38 

Рхъвыхра: Адзы рхъвыхра. Асабиква адзы йазсакъуа йшазаъазлара шатахъу, 

адзы аквпшыраква гIадыргвалашвахра (азджьакI апкъыгIваква 

шцIашвкъвалуа адзы апны, азджьакI йшцIамшвкъвалуа гIаквчважвара игьи 

рхъвыхра. 

АлкIгIара нхара: «ЙцIашвкъвалуи йцIамшвкъвалуи апкъыгIваква» 

Асабиква адзы йаквыргIапсу рдырраква хIрыбагъьитI. 

Джьгар нхара: «ЧырпIи(пузырь)». Асабиква гьагьата йалагалитI, агьагьара 

йырызрытыбгIауа йгьи йырызрайшысуа йбжьара. 

ЧырпIи, чырпIи удыхитI, уагърачитI! 

УгIанха ауаса хIуыхIвахитI! 

Упымтшын ласы, ласы! 

Турасыла хъвмарра: «Ткван» Аткван йаднакIылуа апкъыгIваква 

гIадрысабапитI, цри бызшвала айчважвара акIвдыршитI. 

Дара-дара хъвмарра: Ахъвмаргаква йрыцгIаджвылыргаз йалахъвмаритI. 

Нхара: Апхартшахъватара апны апхартшахъва аквырпсахитI. 

АпхьарасахIат 39 

Рхъвыхра: Абыжбыжква ахIапшхвыпшква рхъвыхра. Абыжбыжква 

хIшIыпIаква рпны рыцIа йщардата йаъу йрыхагIвазитI, ауат рбзазаща 

дырхъвыхитI: ркIврыща, рпссгIаща, рдзцаща. АлымхIарыгIв абзазаща 

рхъвыхра (апхьынцIыгIваква рчва, ауат штшгIахъыртIуа, рчаща,ахIврапшдза 

анектар шрыжвуа,ахIврапшдза йшаквпссгIауа) ахвымбырцIакIьаква рбзазаща 

гIальаматраква гIалкIгIара(рыгIвара,рынхаща,рчаща). 

АлкIгIара нхара: Асаби уыса збарла йыдырдырра.  

«Абыжбыж-Хындырлаз» 

Хындырлаз! Лаз! Лаз! Лаз! 

 ЧапIапIина дубама? 

-ДыгьзымбатI! 

-Ма дуымбазтын! Ма дуымбазтын! 

Нани, дади рпны усырцIапI! 

УышцIлагъычугьи дсырбапI! 

Аджьгар ахъвмарра: «Арцышхвыцква» Асабиква йнагIвгIагIвуа, кьазула 

апырас йхъыпауа, агIарыхъвартаква рпны йызгIацапауа, ласылата йзыгIвуа, 

мачхъвынцIала йадымкшалуа йбжьара 

Турасыла хъвмарща: «ТгIачва» АтгIачва йаланакIуа ртурасква рхъаршитI, 

йанхъвмаруа цри бызшвала айчважвара акIвдыршитI. 

Дара-дара хъвмарща: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Ахъвмаргаква разкIкIра. 

АпхьарасахIат 40 

Пшыхвхра: АпссгIачIвква рбзазаща рхъвыхра, ауат рыхьызква 

гIадыргвалашвахра. АпссгIачIвква руарад хIваща, ръапIтлапкъ злалу 

рхъвыхра. 

АлкIгIара нхара: Абыжьква ршIырпшра. АбжьагIвы апссгIачIвы ахьыз 

йхIвитI, асабиква ауи абжьы йашIпшитI.  Абыжьква рхIваща абжьагIвы 

йлырхъвыхитI, атамхIваща дрыбагъьитI. 

Аджьгар ахъвмарра: «АмгIващла швымгIвайс» ЙхъвкIылу агьагьара 

аныкъвара азыбжьара, рыла ацIарара рыбагъьара, ракъыль тшауацIнарыхра, 

рхъвыцща йалархIара.  

Турасыла хъвмарща: «АмгIва йыкву амашинаква» ЙгIаджвылыргаз 

ахъвмаргаква (йапшым амгIва аныкъваща дамыгъаква, амгIва чIвагъвараква). 

АмгIва ахабза щагащаква йапшым аъащаква рпны йрызгIарысабапуата 

йбжьара. 

Дара-дара хъвмарра: Асабиква дасу йгIаджвылигаз ахъвмаргала 

дхъвмаритI, абжьагIвы цри бызшвала айчважвара йаквйыргвышхвитI, йаргьи 

драчважвитI. 

Нхара: Ахъвмаргаква разкIкIра, апхартшахъва атара йтапсахра. 

Абызшва тшауацIнарыхра, асабигIзартаква айцIбагвып рпны 

национально-регионально компонент агIарысабапща. 

АшIаква рбжьара, ргIадзынгылра, рдунайпшыща ащатаащтацIара апны цри 

бызшва амагIнышвабыж йдупI, зымгIва йрапхъапI. Ауи хачIвыта йазгылитI: 

I.Асаби абардыргатагьи, бжьагатагьи, гIзагатагьи йыму йцри бызшва акIвапI, 

абызшва абайараламца асаби йдунайпшыща, йхIаль-шанква, йхъвыцща, 

абзии гвымхи йзалыргауа, ацхърагIара йылата, й-Псадгьыл бзи йбауа, йхахв 

йзыдыруа дабжьитI. 

2. Абанпараква йгIартынхаз аугIахъа ртурых, ауат рхабзаква, ркультура цри 

бызшвала йзыхIвауа, йдыруа, абаза бызшва ашIалахIвара абайараламца 

хIапхъанчIвиква рхъацIара, ргIвычIвгIвысагIара, ртурых йнардыритI. 

ЙыугIахъа ргIатгараква, рыпшдзара дазнабжьитI, даладухауа дачпитI.  

3. Апсабара хчара. АпссгIачIвква рхчара, йгIаншауа апсабара апсахщаква 

рмагIны гIаргвынгIвуа, асаби дызквбзазауа адгьыл йхчара шатахъу 

дазыбжьара. 

4. Асабиква йбзазара апны дгIакIвзыршауа зымгIва хвы риквицIауа, 

«ъамапсыма» хъадата йыбызшва цри йзалуата йбжьара. 

 

АпхьарасахIат 41 Тема: «Апоезд   джьащахъва асасчва» 

Амурад: асабиква цри бызшва гIаргвынгIвуа ахъвмарра процесс апны 

йгIацIанаркIра, рчважваща ауацIнаурыхуамца рхъвыцща ауацIыхра, йнахъу 

рсквшпхьадзарала йатахъу йырквнагу дырра, щцалра шрауа, йатахъу-

йатахъым, бзира-гвымхара гьиква шрыларкIыз, апсабара ажвларагьи дара 

рхъатачIв азазаъаща азрымата, КЧР псауышвхIата йбзазауа, ауат рбзазаща 

йахаргIвазара. 

Адгалра: ахъвмаргаква (мышва кIьанджьы, пыжвбана, ажьа), асуратква 

(хъварп, ашишкIаква, араса, мзагIв махъвда), чIва, ахъварпква. 

АпхьарасахIат акIвшаща. 

АбжьагIвы: - Асабиква, швгIапшы, хIгвып апны йыгIвнагылу(паравоз), 

йыжвдырныс швтахъума дызда ауи апаравоз йаквчIвата йхIызгIайыз? Сара 

йшвасхIвапI, швара тынчта швчIвата швгIасыздзыргIвы.Ари апаравоз абна 

хъара йгIалцIын йхIызгIайтI.Йаргьи абнапсауышвхIаква сасра 

йхIызгIанагтI.Ауат абна йбзазитI.Швара швабабзазауа? АчIвыйа швкыт 

ахьыз? (асабиква рджьауапква). АсибгIзарта зымгIвагьи швгIайитI, 

швсабигIзарта ахьыз жвдырума? (асабиква рджьауапква).  

ХIашвырпшы, йапхъахауа авагон йтачIвуда? (пыжвбана) (апыжвбана 

ажваквала абжьагIвы драчважвитI). – Швымш бзита асабиква! Швара 

швцыгвчырума? (момо). Швара, асабиква – шважьачырума? (момо) Швари 

швмгIаныйа? (ачкIвынчваква и апхIвыспачкIвынква) Асабиква рыхьызква 

рхIвитI.  

АбжьагIвы: - Момо, йыгьтамамым ауаса йгьабадыруам! Уара йгIаудыртI 

хIара хIыхьызква, хIара йыумгIану гьхIыздырам, уаргьи йыгьгIахIауымхIвтI. 

Уыхьыз ачIвыйа? 

Пыжвбана: - Сара пыжвбанапI сыхьыз.Абна сбзазитI, сыбгъа мгъыла 

йырчвыпI, сымгва тIатIапI, сылаквала спшитI, спынцIала сфгIвышвитI, сара 

пщщапIхвыцкI сымапI, ауатла абна апны снагIвгIагIвитI. Датшагьи сара 

стгIачва ркIартква швызгIазгтI(акIартква рпшра)  

АбжьагIвы: Апыжвбана атгIачва хIашвырпшы. Апыжвбана аба 

йахьхIцIарыйа? Апыжвбана ан ахьыз азагIашвхъвыц, рчрыква 

йрыхIхьцIарыйа? (пыжвбаначыр). Швабыжта йгвыргъьитI апыжвбана хIара 

йъахIызгIайыз сасра, айшва йгIахIрайгвапI хIысас тлапIа, чIвала, хъварпла 

ауи хIырчапI. 

-Ужвыгьи йхIызгIайда хIашвырпшыстI? 

-Амшв! Сара сымшвыпI, абна хIани хIаби срыцта сбзазитI сара согIа абна 

йгIатызган йшвызгIазгтI. 

АбжьагIвы: АчIвыйа амшв амартан апны йту, хIашвырпшыстI? (ахъварп 

асуратква, ашишкIаква, арасаква, амзагIв амахъвдаква).  

-Мышва хIара хIуыцхъвмарныс хIтахъыпI. 

Ахъвмарща «Зны абнала хIгIамдун хIара» 

Зны абнала хIгIамдун хIара 

Амышваду нагIбатI хъара. 

АмзагIв ацIахь йщтапI мгвала, 

Йпырхыджьуа йычвуа, тшацIнахвауа. 

ХIа хIгIахъыкIвшитI амшв хIапшуа 

ЙгIахIыршIыхара хIтахъдза, 

ХIацкIласитI ауи хIара 

-Угыл, ласылал мышва баба! 

ХIузагIакIуазтын хIа хIшапшра! 

АбжьагIвы: - Амышва заджвгьи дгьгIанамкIытI, ауи швахъымгвыргIван, абар 

йхъгIу апряныкь. 

Асабиква дызда ужвыгьи хIпоезд йтачIву? (ажьа) 

-Щта, ажьа-шваргвыда! ЗымгIва йырчвшвитI ажьа шваргвыда, ауаса ауи 

йышшвауагьи швара йшвабадырныс атахъыпI. Ахъа гIахIщщыпI ажьахвыц, 

уымшван ажьахвыц, хIара ухIымчвшван. 

ШвапшыстI, ажьа алымхIаква шаъу? (йауыта, йдута). АцIыхъва 

швырхъвыхстI йшаъу? (йтIатIата, йхвыцта).  

-АжьачкIвын бзи убума ахъвмарра? 

Ажьа: - Зджьара йгIанымхауата, бзи йызбитI ахъвмарра! 

Ахъвмарра: «Ажьа» 

ЙдзыргIвуамца –йдзыргIвуа 

Ажьа алымхIаква чIвырхатI. 

Йшвауамца, йшвауа 

БжьыкI гьахънащтхуам ачIвырхъа. 

АбжьагIвы: Кьахвта, бзита хIхъвмартI ажьа хIацта, ужвы айшва 

йгIахIрайгвапI.Ажьа ахъазла ашвхы гIахIрахIазыртI. 

Ажьа: - ШвызгIвадахатI! 

АбжьагIвы: - Асабиква йцIыхъвахауа авагон апны ачIвыйа йту? 

ХIазшвырцIгIастI зымгIвагьи хIацыта: - Паравоз, паравоз, йхIызгIаугйа 

ужвыгьи уа? (гвыпли, алкIгIари джьауапква)  

-Абна псауышвхIаква асогIаква хIызгIаргтI! ЧIва, кIанифат!  

-АбнапсауышвхIаквазымгIвагьи хIацыта бзила рахIхIвпI: - МгIва бзи! 

АпхьарасахIат аитог: Асабиква, дызда йахьчIва сасра йхIызгIайыз? 

Йабабзазауа ауат? ХIара хIабабзазауа? ХIсабигIзарта ахьыз ачIвыйа? 

 

АпхьарасахIат 42 Тема «Сара с-Псадгьыл- сара скыт» 

Амурад: асабиква Псадгьыл ззырхIвауа гIаргвынгIвуа, ауи йалудахауа, р-

Псадгьыл хвыц йъатабзазауа бзи рбауа, акыт ашIыпIаква рдыруа, руагIа 

рцIасква, ауат ралкIгIараква, рпшдзара ддырдыритI, асабиква ргвы цри 

бызшва йацчпата йгIадзынгылуа йбжьара, ракъыль рыбагъьара, абжьагIвы 

дгIазпхьауа асабиква йзыдзыргIвуа йбжьара. 

Адгалра: йапшым асуратква (атыдзква рсурат, ахIахъвсинква, дидактика 

хъвмарра «Асурат азкIкIы») 

АпхьарасахIат акIвшаща. 

АбжьагIвы асабиква йгIалдйыркIгIитI агвып йыгIвну «йтурыху харчыч 

(волшебный клубок)»  

-Асабиква ари ахырчыч (клубок) швапшы. Йтурыху ахарчыч азаджв 

йнайахвитIта, йыхьыз йхIвитI, уадыргIвана ахьари йзирауитI, ауи апшымца 

зымгIвагьи рыхьызква рхIвитI.  

Ахъвмарща «ХIабашвырдыр» 

-Асабиква, швара зымгIва швыхьызква швхIватI. ДасузлакIгIи дангIадрийыз 

амш рымапI, ачIвыйа ужвыгьи ауи апш мшы зму? (асабиква рджьауапква). 

ТамампI, йангIадрийыз амш йрымапI: ахъвмаргаква, алаква, атыдзква, 

акытква, акъалаква. Ауатгьи аугIа рапшта хьзы рыртитI. Дзапш 

гIвычIвгIвысызлакIгьи Псадгьыл йымапI-дъабзазауа акъраль. ХIара хIкъраль 

ахьыз Россия! ХIара хIкъраль зымгIва рацIкIыс йдупI. ЙщардапI абыхъвква, 

адзыгIвква, агвалква, атенгьызква. Ауаса дзапш гIвычIвгIвысызлакIгьи 

йзаргвану дъагIадрийыз, дъацаз асабигIзарта, апхьарта, дъанхауа ашIыпIа 

акIвпI. Ауи й-Псадгьыл хвыц акIвпI. ХIара хI-Псадгьыл хвыц ахьыз… 

- Сара хIкытчкIвынла гIамдара хIджвыквылырныс йстахъыпI. Упхъапхъа 

ахъвмарща: «Асурат аззкIкIы» хIхъвмарпI. ХIара хIайшва апны йпкъкъу 

асуратква йыквпI. Ауат азшвкIкIрыквын хIкыт ахъаз джьащахъва щарда 

гIажвдыруаштI. 

Ахъвмарща «Асурат азкIкIы» (асабиква асурат азыркIкIитI) 

-Бзита швхъвмартI, швызгIвадахатI! Йзапш суратйа йазхIкIкIыз? (асабиква 

рджьауапква) ТамампI, ауи бнапI. ХIара хIкыт адзхъа бна гIайитI, ауаъа 

йщардапI йапшым ашвырква йгьи йапшым ажвумпква. 

- ХIкыт апны йщардапI йапшым ауыхвараква, сара асурат швсырбуштI, 

швара йамгIан уыхвару гIасашвхIв. Ари атдзы апны айъазагIвчва аугIа 

йрайъазитI, ауат йгвыргъьауа зымгIва йырцхърагIитI(айъазарта), 

арыхьшвашвага мцыразтын, афачIвква йалгазтын,хIабацуш фачIвы 

хIхвгIарныс? (аткван), уыхвартипхьадза асурат гIахIырбитI,ари атдзы чкIвын 

апны асаби хвыцква гIвнапI, ауат араъа шIыцра щарда рдыритI, 

йхъвмаритI(сабигIзарта) 

- Йшвтахъума йжвдырырныс ужвыгьи хIыкъала апны йаъу? (щта), ауи асхъан 

гьагьара гIаншвырша йгьи йсчпауа швчпах. 

Тшпсщара дакъикъа «ХIара хIыкъалала хIымгIвайситI» 

ЙыгIбауа ахьызква хIхIвитI.  

Атыдзкви, аткванкви. 

Аурамкви абжьаракви. 

АцIлакви акыбкви. 

- Абар швари хIари хIымгIвайстI хIкыт аурамквала. 

АпхьарсахIат аитог:-Асабиква, ачIвыйа уахьчIва хIызквчважваз? Псадгьыл 

–хIва йызпхьауа ачIвыйа? Псадгьыл хвыц-хIва йызпхьауа ачIвыйа? ХIкыт 

ахьыз ачIвыйа? 

АпхьарасахIат43Апроект «Атурыхква хIрыпхьитI» Амчыбыжь книга 

йаквыргIапста. 

Амурад: ашIалахIвара абайараламца хIапхъанчIвиква рхъацIара, 

ргIвычIвгIвысагIа, ртурых рдырра, хIуахъа ргIатгараква, рыпшдзара 

азыбжьара, йаладухауа йчпара, абаза турыхква йзаздзыргIвуа, 

йырзагIахIвахуа, рыбызшва тшауацIнарыхра, ракъыль рыбагъьара, 

рпшыхвраква йалархIара, абызшва абайара, апшдзара рызгIарысабапуа, 

йагъьхуш агвып рпны ачважваща йазычпата йбжьара. 

Апроект акьырацагIвква: асабиква, абжьагIвы, ранчва, рабачва. 

Апроект амурад: 

-ЙауацIыху ашIалахIвара (атурыхква) йаланакIуа адырраква асабиква 

йахаргIвазара 

-Рыбызшва тшауацIнарыхра 

-Квпшыра выставка рсуратква «Атурыхква рпны хIсасытI» (ан- абачва 

йрыцта йдрыхIазыритI) 

-Ашвра, апликация чпара, рчIвачIвара анхараква рпны рылшараква 

йалархIара. 

Апроет аборч:  

Йрцрийу рыбызшва дырдырра мгIан ду шаму, ауи абызшвала йхъвыцуа, 

ртахъыраква рдунейквпшыща рызгIалкIгIауа, йырзыхIвауа, асабиква 

йгIащтIырхыз ахIаль-шан бзиква, агвыбзагъараква йалархIара, анхара 

йазгIашыкъуа йбжьара. АбжьагIвы асабиква данрыдынхалуа йгIаликIгIитI: 

цри бызшвала айчважвара йшичвыбаргу асаби, ауат йырчвхIатлата рбзазаща 

апны йгIаншауа шгIархIвахлауа, дгIазпхьауа атекстквагьи агIахIвахраква 

рчвыбаргвта йшаъу. 

Ауи йгIалцIла абжьагIвы йынхара апны щардата йгIайрысабапитI хIугIахъа 

ршIалахIвара (атурыхква алокIква). Атурыхкви алокIкви асаби йапхъахауата 

йтгIачва апны йгIайархIвуа акIвпI, йаргьи йысквшла рыцIа йыквыргIапста 

йымаджьащахъвата дзыздзыргIвуа акIвпI. 

 

Апроект аметодква:  

Хъвмарща-рдырра, хъвмарща, айчважвара, рхъвыхра, ацхъвмарща. 

ЙхIаракIу азацIараабызшва тшауацIнарыхра апны: дырра-быжьтамамхIваща 

(атурыхква рыпхьара, асуратква апсабара асурат, апссгIачIвква, 

апсауышвхIаква) рпшыхвща. Художествено-эстетическала рыбызшва 

тшауацIнарыхра. Ан- рабачва рыдынхалра. 

Апроект рзачIара: 

-Асабиква йапшым абаза локIква, атурыхква йахаргIвазара 

-Фыр хъадата йалу атурыхква, алокIква рпны йрызгIалкIгIауа. 

-Адидактика ахъвмарща апны асабиква рдырраква дрыбагъьатI: 

ахIврапшдзаква рыхьызква, ауат рпхьадзара. 

-Аквпшыра выставка асуратква, арчIвачIваква, апликацияква атемала «РыцIа 

йгIалскIгIауа турых фыр» 

 

АпхьарасахIат44.Тема «Сара стгIачва» 

Амурад: асабиква атгIачва амгIаны, ртлапкъ ахьыз рдыруа, атгIачва 

йаланакIуа гIаргвынгIвуа,абаза хабзаква атгIачва апны йынкъвыргауа, 

ражвар алархIара (амачвква рыхьызква йахаргIвазара),йапшым аквпшыраква 

рымата геометрия фигураква рзалыхуа,йырзгIалкIгIауа йбжьара, асуратква 

рзышвуа, ауат рчваква гIалыркIгIауа, ралцаща йалархIара, ракъыль 

рыбагъьара, рымачвква рбыгIвшыгIвка рныкъвара рыбагъьара. 

Адгалра: акIьанджь, атдзы амакет, асуратла йгIву анапIы, ахъвмаргахъылпа   

амачвква йырхъадырчIвуш (азджьара ан лсурат аныта,азджьара аба,азджьара 

аща, ахща, анду, абаду),йчIвагъву (контурные) асуратква, йапшым ашвыга 

материал. 

АкIвшаща: 

АбжьагIвы асабиква атдзы амакет дйырбитI. 

-АчIвыйа ари ахъахьыла атдзы йаму? 

-АчIвыйа ахъышв йгIакIылкIкIгIауа? 

-АчIвыйа ари ахьыз? (тдзы)  

ХIашврыс ашв: - Тук-тук! Заджвгьи дгьаъамма? Ужвыгьи рыцIа дута ашв 

хIаспI, уадгьына гьамам, тук-тук. (ахъышвла акIьанджь гIакIылпшитI, 

абжьагIвы лбжьыла акIьанджь чважвитI. 

-Уымш бзита Асльан, 

Дызда ари атдзы апны йуыцбзазауада? 

-ЙсхъазыпI! 

-ЙхъазыпI? Асабиква, йшпажвбауа,асаби йхъазы дзыбзазушма? (момо). 

ДзачIвыйа ауи йыцбзазара атахъу? (асабиква рджьауапква). ТамампI, зымгIва 

ауат йгIашIышвпхьадзаз йацыта аIчвыйа йгIандыршауа-тгIачва! 

-Кытча хIашврыс! Ари акытча шваздзыргIвы: 

ЖвагIвпачва зынла йгIадритI 

ЖвагIвпачва абелькI ркIитI, 

ЙгIажвдыр йырмгIаныйа ауат? 

-ШвызгIвадахатI! (амачвква)  

Амчв хъвмарща «ТгIачва» 

Арма напIыла напIыршIашIа хIчпитI, хIнапIцIахIырхъапI, агъьмала закIызакI 

амачвква гIахъхIыртшитI йаргьи йсхIвауа сыцшвхIвитI: 

-Ари амачв –дада йакIвпI, 

Ари амачв –саба йакIвпI, 

Ари амачв-сан лакIвпI. 

Ари амачв- сара сакIвпI, 

Абар зымгIва сара стгIачва! 

АбжьагIвы:- Йшпажвбауа, ачIвыйа йгIазквчважвауа ари ахъвмарща? 

(асабиква рджьауапква)  

АбжьагIвы анапIы асурат агъвы йкIыду дйырбитI. 

ЙгIашвау зымгIва рацкIыс йхвыцу амачв- ауи йызлапхьауа 

мачвкIьыспI.ДзачIвыйа швтагIачва зымгIва рацкIыс йхвыцу? 

ЙшпагIышвыпхьауа швпны швара? ЙгIахIшврахв ахъылпаква рыуаасаби 

зну,йаргьи амачв йахъахIцIапI. 

-Ужвы тынчта швчIва, ауыса хвыц шваздзыргIвы:  

ХIан мажвадза бзикI лкIвахIитI, 

Чашв хIзылрыдзуашта. 

Саргьи ауи сылзынадзитI, 

ТакIв сылцхърыгIушта. 

Амажвадза хвыц гьажьква, 

Бзита йсрыгIвитI са. 

Мама лапшта рхъатаква бзита йцIасыртшитI, 

Ахвша йтасрышвитI, йбылуа йдзитI. 

Мама йгIасылтитI, сачвхIвыумца йысфитI. 

-АчIвыйа йырмацIауаз ани асаби? Дызда йгIасазхIваш йшпаъу швара 

швмамаква? 

ЙгIашвау ахъвмаргаква рпны «ахъылпачкIвын» - мама, швымачв 

йахъашвцIа. 

Ари ауыса швгIаздзыргIвы: 

Са саба бзи йгьибум хвамыхвра! 

ЙанакIвызлакIгьи ауи дынхитI, 

ХIыгвла дгIайитIта дгIайыхIвитI, 

Ауи йуысгьи йнайырдзитI. 

-АчIвыйа ауи апш аба йыхъаз йыухIвуш? Дызда заба йыхъаз ажва зхIвуш? 

(асабиква рджьауапква). ЙгIашвахв ахъвмарга хъылпа швымачв йахъашвцIа-

апапа. 

Тшпсщарадакъикъа. «ХIан лчашвква» 

ХIан мажвадза бзикI лкIвахIитI, 

Чашв хIзылрыдзуашта. 

Саргьи ауи сылзынадзитI, 

ТакIв сылцхърыгIушта. 

Амажвадза хвыц гьажьква, 

Бзита йсрыгIвитI са. 

Мама лапшта рхъатаква бзита йцIасыртшитI, 

Ахвша йтасрышвитI, йбылуа йдзитI. 

Мама йгIасылтитI, сачвхIвыумца йысфитI. 

-ЙгIасашвхI, ачIвыйа андучва йырчпауа? АчIвыйа швара рыцIа бзи жвбауа 

швандучва шврыцта йшвчпарныс? ДхIыртшхъвапI хIара хIанду.тДызда занду 

лыхъаз ажва зхIвуш?  «Сара смамаду»  

(дхIальальпI, дпшкапI, дынхагIвыпI). ЙгIашвахв ахъвмарга хъылпа швымачв 

йахъашвцIа-анду. 

   ХIара хIымачвду акIвпI йгIанхаз, дызда ауи зквнагу? Абаду-

швшпайыпхьауа? –дада, тамампI.АчIвыйа дада йыхъаз йгIасазхIваш? 

Дшпаъу адада (асабиква рджьауапква) ЙгIашвахв ахъвмарга хъылпа 

швымачв йахъашвцIа-дада йакIвпI. 

ШвапшыстI зымгIвагьи, йштгIачвахаз хIымачвква. Абазала ажва тгIачва 

датшатагьи йрхIвитI-унагIва Йабабзазара атыхъыйа атгIачва, аунагIва? 

ТамампI атгIачва тдзыкI апны йгIвнабзазитI. 

Асабиква абар ауи йапшу атыдзква асуратква йырну хIашвырпшы, ауаса ауат 

гьшвым, швара ашвыгаквала ауат швшвыхра атахъыпI, хIтгIачвагьи ауаъа 

йыгIвнахIырчIвапI. 

Ахъвмарща «Абар атыдз пшдза» 

- ШвгIагыл, агьагьара гIанхIыршапI. ХIара хIтгIачва рыхъазла йыгIгIвыз 

атыдз пшдза йгIахIырбапI. 

Абар атыдз пшдза, закIы, гIвба, хпа, пщба, хвба (рнапIква рымъашIахIвара 

апны йыквпI зны агъьмала, зны армала тшынахIыркъвитI) 

ЙыхIшвыпI атдзы, хIхъвмарпI хIаргьи! 

Ахъышв лахIцIапI, акв щтIыхIхпI(йхъапалитI) 

Шва швапшы атдзы шпшдзахаз! 

АтгIачва рыхъазла йшбзидздзахаз! (рнапIква щтIырхитI) 

АбжьагIвы: - Асабиква, ачIвыйа йахьчIва хIызквчважваз? ХIымачвква 

рыхьызква гIахIшвырхIвахстI. Дызда хвбадза йсзыпхьадзуш? 

АпхьарасахIат45 Тема «Абазаква ршIалахIвара ахаргIвазара» 

Амурад: асабиква рныбыжь йаквыргIапста ашIалахIвара йгIацIанакIуа 

ахъвква йахаргIвазара (асаби уарадква, гара ашваква, уарадква, 

аласхIвараква). Ауат рыуа збарла йырзырдыруа, йырзагIахIвауа йбжьара. 

Адгалра: гIвкIьанджьыкI, айшва, арымдзаква акIьанджьква рыхъаз, 

акIьанджь зымгвауцIуш асхъа, ла, ачIваква анашаква атамщакь йтата. 

АпхьарасахIат акIвшаща: 

-Асабиква, хIара хIпны сасра акIьанджьква хIызгIайтI. Ауат хIарахъвмаргата 

йхIыму йапшныс даргьи хIшхъвмаруа дырхъвыхныс йгIайгватI. Швара 

йжвдырума асабиква, апхъала швандучва рандучва йанхвыцыз ауат ужвы 

апш хъвмарга пшдза гьрымамызтI. Ауи гIалцIла анчва- абачва дара-дара 

хъвмарга рзырчпун. Йаргьи асабиква ргвы мшIыгъьра ахъазла йапшым асаби 

ашваква гIархъвыцуан, ауи йапшу ауарадква уыжвгьи йгIанхатI, 

йызларыпхьауагьи ари акIвпI- гара ашва, асаби уарад. 

Ужвы хIара йгIахIырбуштI, акIьанджьи али ушалахъвмарра шатахъу. Сара 

акIьанджь асаби пшка дшамгварцIауа апшта дамгвасцIитI, дсрычвныс 

дщтIасцIитI, дансрыцIсуа   агара ашва псайспамца йсхIвитI: 

Льау-льау, ссаби хъгIа, 

Льау-льау, ссаби пшдза, 

Льау-льау, схьырчIвачIва, 

Льау-льау, сыпшка, 

 Льау-льау, сшыйачIва 

Льау-льау, сылашара 

Уычв хъагIата, спельуан 

Уычв хъагIата, спельуан 

Мара нурла уырпхапI, 

Насып нурла укIвабапI 

Льау-льау-льау… 

-ЙыхIшввырхIва агара ашва, акIьанджьква швымата. (асабиква   гIалагылитI, 

агара ашва рхIвитI). 

- Ужвы ари асаби уарад швгIаздзыргIвы «ТIима»  

ТIима, тIима уа 

АтшгIва бпсама? 

Са снапшагIапшын, 

ПIайкIгьи са йгьсымбатI. 

ТIима, ТIима уа 

ДзгIагра бгьымцама? 

Са снапшагIапшын 

АпщырхIа гьысмаутI. 

-ШвызгIвадахатI! 

-Асабиква атамщакь йтата айшва йыквглапI ачIвакви анашакви. Швырпшыта 

йгIасашвхI, шпаъу ауат? (ачIва гьажьыпI, анашаква чIврыпI, ачIва 

къапщыпI).Ужвы агвып швнапшагIапшта удзышвата йыгIвну гIасашвхIв, 

йкъапщу гIасашвхIв. Йгьажьыта ачIва йапшта йыгIвну агвып, анаша йапшта 

йчIврыта йыгIвну арат ракIвпI…. (асабиква рджьауапква)  

Атшпсщара дакъикъа. 

-Асабиква ачIва абагIашIайуа? (асабиква рджьауапква) ТамапI, ачIвацIла 

йгIашIайитI, датша запш швырйа ацIла йгIашIайуа? Анаша ацIла 

йгIашIайума? (асабиква рджьауапква) Анаша адгьыл апны йгIайитI. АчIвыйа 

ужвыгьи адгьыл апны йгIайуа? (асабиква рджьауапква)  

АбжьагIвы ашвырцIлаква, ауатралыцIква рсуратква дйырбитI.Ауат рчваква 

райхIвитI, асабиква цри бызшвала ауат йыцырхIвитI. 

Аитог: -Асабиква, ачIвыйа уахьчIва хIызквчважваз? Запш гара ашвайа 

йхIхIваз? Запш саби уарадйа йыхIхIырдырыз? Ачваква рыхьызква 

гIасашвхIв. 

АпхьарасахIат 46. Тема: «Асуратква рыдынхалра (агIвна 

псауышвхIаква). 

Амурад: Рыбызшва тшауацIнарыхра, агIвна псауышвхIаква цри бызшвала 

йырзыхIвауа, айчважвара рзакIвыршауа, ймайру азцIгIараква джьауап 

ауацIых рзатуа, агIвна псауышвхIаква йчыру йдуу йырзалыхуа,рыхьызква 

тамамта йырзыхIвауа (лачыр-ла,жвы-хIвыс,цгвы-цыгвчыр),рчважваща тамам 

рыбергьыльра, абыжьшIпшра псайспа-дуи, ахIбачва бзита йырзаъазлушта 

йбжьара. 

Адгалра:Дидактика хъвмарра «ДызчIвуда асаби?»,агIвна псауышвхIаква 

рбыжьква (фонограмма),дидактика тшарыщцара «Дсырба йуасхIвуа», 

«Умама дгIаух» апсауышвхIаква йрыквыргIапста асаби уыса. 

АпхьарасахIат акIвшаща: 

АбжьагIвы йпшдзата йауацIата асальамшвъа асабиква йыдйырбитI. 

-Асабиква, хIара сальамшвъа хIызгIайтI анду йгIалгIвыта, 

хIашврыпхьастI,йану ачIвыйа ауаъа. «Швымш бзита асабиква! Сара сасра 

скыт швгIасрайгвитI. ШвгIай,сшвызпшитI   спны. 

- ХIлызцарыма мамаду лпны? АчIвыйа ауаъадза хIызлацуш? (асабиква 

рджьауапква). ТамапI машинала. 

АбжьагIвы акIьанджь андула йгIвычу гIалахвитIта айчважвара акIвлыршитI. 



54 
 

-Бымш бзита нана! Сальам лашвх анана! (асабиква сальам лархитI). Анду 

лыпшцIа апны йлыму агIвна псауышвхIаква рыхьызква рбжьыла 

йгIардырныс асабиква дрыхIвитI. 

Атшы абжьы (фонограмма) гIагитI. 

-Дызда ауи апш бжьы зыргауа? (асабиква рджьауапква). –атшы 

-ТамампI, атшы акIвпI, абар швапшы ауи йшпшдзу (асурат длырбитI) 

Йшпаъу ауи? Атшы шкIькIьуа апшта йхIшвырхIва. ЙшпакIву атшы 

йгIанарийыз ахвыц йшапхьауа? (тшшIыс). Ауи шпацIыруа (псайспата).  

Ала ашшбжьы асабиква йырзаквуырглитI. 

-Анду дазцIгIитI, ачIвыйа ауи? (асабиква рджьауапква) Ауи ала акIвпI! Ауи 

адзхъа ачIвыйа йхъвмаруа? (аласпаква) Ари ауыса хвыц, ала йгIаквчважвауа, 

тшпсщарадакъикъата хIшврычпа. 

Тшпсщарадакъикъа «ХIла чкIвын» 

«ГIав-гIав-гIав»,- йшитI ала чIвын 

«ГIав-гIав-гIав»,-йгьакIуам ашIачIвын 

«ГIав»,- аныла йыгIвпI зджьара 

«ГIав»,- аныла йтрыспI зынла, 

УгIайта хIгвашв йгIатIыстI зынла, 

УтанарчIвапI утара ласдза. ХIачвыкъва А. 

-ЙгIажвдырма ауи? (асабиква рджьауапква). ШвызгIвадахатI! (ацгвы асурат 

абжьагIвы йыдлырбитI). Йшвырхъвых, йшпаъу ауи? Йачпауа ачIвыйа ацгвы? 

Ацгвы адзхъа йщтIу аIчвыйа? (ацыгвчырква). 

Ужвыгьи хIнана йлыму апсауышвхIаква рбжьы хIазшврыдзыргIв. 

Ажв абжьы асабиква йаздрыдзыргIвитI. 

-Ауат ажвква ракIвпI! (асабиква рджьауапква) Дызда йадзхъагылу ажв –

ахIвыс. 

-Асабиква ужвы швари хIари хIхъвмаруаштI.Ахъвмарща ахьыз «ЙызчвIуда 

асаби?»  

Дидактика хъвмарща «ЙызчIвуда асаби?» АбжьагIвы ахIвыс асурат длырбитI 

асабиква ауи ан гIарауитI, ауи йапшымца ахьарат апсауышвхIаквагьи. 

Анду: -Асабиква, швызгIвадахатI зымгIвадзугьи швсгвапхатI, 

швгвыбзыгъата, швцIарата шваъапI. Сара сгвжважвиитI, спсауышвхIаква 

сырчара атахъыпI. Бзила асабиква! 

АпхьарасахIат аитог: 

-Асабиква,швабаъаныз йахьчIва? Запш псауышвхIайа йахьчIва рыхьызква 

жвдырыз? Ауат рчырква рыхьызква ззыхIвушда? ШвызгIвадахатI! 

АпхьарасахIат 47 Тема: «Асквш агIамтаква» 

Амурад: рыбызшва тшауацIнарыхра, атема «Асквш агIамтаква» рдырраква 

рыбергьыльра, ракъыль рыбагъьара, рхъвыцща рышлараква йаларахIара, 

абжьагIвы йажва ргIауа йрыларкIуа, зынла тамамта йдырхъйауа йбжьара, 

апсабара ацкьара йазабакIуа, бзи йырбауа йбжьара. 

Адгалра: ауарадква, топ, амшIы йгIалху амхвква, апкъыгIваква рчвалагьи, 

рквпшыралагьи йапшыта дурала йапшымкIва (величины), ацIгъаква, (дасу 

сабизлакIгьи йымата), апхартшахъва бгIадза таракI йтапсата, швъабгъьы 

йгIалху агъбаква (дасу сабизлакIгьи йызхъауата), льагьан дзы тачвата. 

АпхьарасахIат акIвшаща: 

Амыкъым гIаситI, абжьагIвы асурат, агъны гIанарбауата йзну, асабиква 

йайырпшитI. 

-Швшпазхъвыцуа,ари запш гIамтайа йгIанарбауа? (гъны) 

Ахъвмарща «Агъын чгIвычаква». 

-Запш чгIвычайа агъныла йынкъвыгIгауа? 

Асабиква гьагьара гIандыршауа йалагылитI, абжьагIвы атоп йырзауищтитI 

йаргьи арат ажваква йхIвитI: гъны, хьта, срычвхIва, цхIашвы, сы. Асабиква 

атоп йгIаркIыта йанауырщтхуа агъын чгIвычаква лархIвитI. 

Амакъым атагIасхитI, абжьагIвы агIапын асурат асабиква йайырпшитI. 

-Асабиква, ари запш гIамтайа? Асы ратыхитI, алагIвыджква йгIайитI, 

апссгIачIвква ашIыпIа пхаквала йаъаз гIапссгIахитI (гIапны) 

Запш гвыргъьахъв мшыйа агIапынла йхIыртлапIауа? (амамаква 

ргвыргъьахъв) 

 Амачв хъвмарща «Мама лымхвква» 

ДасузлакIгьи агIмхвыкI йызгIаурахIазыритI рквпшырала йапшымкIва, 

рчваквала йапшыта, ацIгъаква, арахъваква. Амхвква гIарахвитIта арахъва 

йацIырдитI.УадыргIвана йашIдырпшитI йырчпаз, абжьагIвы асабиква 

йлыргвышхвитI, игьи йгIалыкIгIитI   асабиква мхвыта щарда шхъырдаз. 

Тшпсщара дакъикъа. 

Сан. 

ЙзачIвытагьи бхъгIайа сан, (армала тшынадыркъвитI) 

ЙзачIвытагьи бпшкайа сан. (агъьмала тшынадыркъвитI 

ЙзачIвбзидздзайа сан бъасану. (йхъынхIвитI) 

Йсыхьыргьи схъа, (рхъа надыркъвитI, йгIащтIырхитI) 

Йсыхьыргьи смахъа, (рмахъаква хъаргылитI, йыбгъаргитI) 

БсыцпI бара! БсыцпI! (рнапIква гIарыкIвдыршитI) 

 Амакъым гIаситI, абжьагIвы апхын гIанарбауа асурат асабиква йыдйырбитI. 

-Амара чвгьата йгIапхитI, ацIлашвырква зымгIва ауытI, адзхъа тшкIвабара 

уца ауаштI.Запш гIаматайа ауи? (асабиква рджьауапква) 

Ахъвмарща «Уымачвла йшвы» 

Апхартшахъва бгIадза апны асабиква сурат ргIвитI, йыргIва цри бызшвала 

йгIаквчважвитI. 

Абыжьтыщтра ахъвмарща «Агъбаква» 

Альагьан дзы тачвата йгIаурахIазыритI, ашвъабгъьы йгIалху рыгъбаква 

гIарахвитI.Агъба адзы апны йхъыдзцалра ахъаз уачвхIвара 

атахъыпI.Асабиква агъбаква адзы йтарцIитI, даргьи ауат йрычвхIвауа 

йалагитI. Ауат рпсып гIатыцIща йауырата, йа айшыста, йашIамсуа, йа 

йашIадрысуа абжьагIвы йшаъазлуш йрайхIвитI, йыдйырбитI. Асабиква агъба 

дырхъвыхитI, ауи адзцаща штшапсахуа гIалыркIгIитI. 

АбжьагIвы амакъым аквйырглитI, адзын асурат дйырбитI. 

-Йзапытла аква ангIаквауа, абыгъьква кIапIлахитI, амшква йхьтахауа 

йалагитI, запш гIамтайа ауи? (асабиква рджьауапква) 

Адзынла шпатшыгIгIвычара атахъыйа? (асабиква рджьауапква) 

АпхьарасахIат аитог: 

-Асабиква ачIвыйа йахьчIва хIызквчважваз? Зъарайа гIамтата йаъу? Запшыйа 

ауат? 

АпхьарасахIат48 Тема «Абаза уысагIвчва рымчыбыжь» «Асаби 

уысаква» 

Амурад: асабиква цри бызшвала ауысаква йрыздзыргIвуа, афыр хъадаква 

рзгIалкIгIауа, йырзыхIвауа йбжьара, цри бызшвала ажванахъа рзадкIылуа, 

гIахIвахра тшыт рзагIахIвауа йбжьара, абаза уысагIвчва руысаква збарла 

йырзыхIвауа йбжьара. 

АкIвшаща: 

Асабиква абаза уысагIвчва руысаква йрыхадыргIвазитI, ауат руысаква рыуа 

збарла йыддырдыритI, уыса ззырхIвауа гIаргвындыргIвитI, абызшвала 

таразта ажваква рзыхIвауа йырбжьитI. 

Стшы 

Сара стшы бздздза йызбитI 

Сара стшы апрычвгьи схIвитI 

СаквчIвитIта дзыжвра йсырцитI. 

Йхъапалуа сасра сагитI!    Къвапсыргьан В. 

 

ГIапныла 

…Агвадз, угIайы! 

АсемчкIа угIайы! 

ШвгIайы, швгIайы ужвыгьи! 

УгIайы кIартIоф! 

УгIайы, анартыхв! 

Автобус. 

Зджьара уанцуш автобус бзипI, 

Йъаутахъдзу уара уагитI. 

АквчIварта тIатIаква тынчдзапI 

ЛашарапI, пхапI, сара йсгвапхитI! 

 

Абага. 

Абага хIайльа гьама, 

ТшджьанащитI йщтIа зджьара: 

«ЙаъумищтI са сапш пшдзадза, 

Йамата цIхъва бабадза...?!» ХIачвыкъва А. 

 

Чбыщ. 

Чбыщ адзыхь, 

Чбыщ адзыхь. 

Рдзышра тнащтитI 

КыткI шабгу. ХIачвыкъва А. 

 

Са сгIакIылпшыркIвын ахъышв 

Са сгIакIылпшыркIвын ахъышв 

Сыла аквшвитI хIкIадза кIьышв 

ЙназбитI адзыгIв хъата, 

ЙхъыпI ауи ацхIа кIьантIа. Щыбзыхва Л. 

Мама лмыжва. 

Мама дгвыргъьауа амыжва дазцатI. 

Амыжва дазцан ахш гIалхьатI. 

Ахш гIалхьан. Ахш   йгIалыршытI. 

Ахш гIалыршын, хырчIвыта йлырчIвытI. Къвапсыргьан В. 

АкIьауа чкIвын 

АкIьауа чкIвын, акIьауа чкIвын,- 

УдзышвапI йшабгу 

АкIьауа чкIвын, акIьауа чкIвын,- 

Йудурума ушпшку?.. Джьджьу Марамыз 

 

ХIышта 

Амара хIасхатI 

Амара кIкIитI 

Амара йацIата 

ХIадгьыл фгIвырчитI. ЛагIвычв Д. 

 

Быба лкъаз 

Уакъ, уакъ, уакъ! 

Уакъ, уакъ, уакъ! 

Быба лкъазду атамакъ 

ЙкIылахан анатрыхв джьапкъ, 

Йгвжвайуа апшцIа гIамнадитI, 

Тамакъ гвагIвала йахIвитI 

Уакъ, уакъ, уакъ! 

Уакъ, уакъ, уакъ! 

ЙгIатышвх стамакъ аджьапкъ... ТхIайцIыхв Б. 

 

АпхьарасахIат аитог: Асабиква бзита ауысаква йгIапхьакваз абжьагIвы 

йгIалылкIгIитI, зымгIвагьи абызшва апхьара, ачважвара йаквлыргвышхвитI, 

чайыжвра акIвдыршахитI, ран- рабачва гIалрайгвитI. 

АпхьарасахIат 49 «ХIара тдзы аквхIцIитI» 

Амурад: асруат аквпшыраква рзгIалкIгIауа, асуратла гIахIвахра рзалацIауа, 

йауацIыху аджьауапква рзыргылуа, ражвар йалархIара, рылшараква 

йалархIара. 

Адгалра: асурат атдзы гIанарбауа, амашина (грузовик) акубикква тата,атдзы 

асхемаква. 

АпхьарасахIат акIвшаща: 

Акубикквала альарыбыгIв йыквчIва йхъвмаритI. АбжьагIвы хачвIы 

рзыйыргылитI. 

-ШвгIапшы, амашина ду (грузовик) кырбыджь зланырцIауа хIызгIайтI, ауи 

ачва запшыйа? (гIважьпI). Ачархква шпаъу? (йквайчIвапI, йдупI). 

ЙхIшврыпхьадза ауат? (абжьагIви асабикви ачархква рпхьадзитI). АчIвыйа 

йхIызгIанагыз агрузовик? (асабиква рджьауапква). Йшпаъу ауат акубикква? 

(йдупI, йхвыцпI).  

-ТамампI. Акубикква йдута йхIымапI, йхвыцтагьи щарда надзитI. 

- Ужвы асурат хIашвырпшы! (абжьагIвы азцIгIараква асурат йанула 

йрызыйрглитI) 

-ДзачIвыйа асурат йану? 

АгIаншараква йырчпауа гIасазхIвашда? –Запш чвайа йаму атдзакв? 

Атшарыщцара «Ари тыдз пшдза» 

Йырчпауа апIатIаураква атекст йаквыргIапста йырчпитI, абжьагIвы 

йырхъвыхитI. 

ЗакIы, гIвба, хпа (асабиква гьагьата йалагылапI, рнапIква рымъашIахIвараква 

рпны йыквпI, агъьмала, армала тшхъдыркIьитI) 

Пщба, хвба, хIхъвмаруаштI игьи йаквхIцIуштI атдзы (йкIачIвалитI, 

тшгIащтIырххитI)  

Атдзы дупI, атдзы хIгIапI (щачвкIьысла тшхъаргылитI, рнапIква щтIырхуа) 

Хъышв лахIцIитI, акв щтIыхIхитI. (йъагылу йхъапалитI) 

ЙбзазуштI Мышва атдзы апны. (йчIвахитI) 

-Асабиква,акубикквала атдзы аквхIшвырцIа! Запш кубикйа апхъапхъа 

йгIахIахвуаш? (асабиква рджьауапква). ЙгIахIахвпIта йгIаквхIыргылпI 

альарыбыгIв апны (асабиква рджьауапква) акубикква зчваква къапщу. 

(асабиква йаладыргылитI акубик къапщква. Ужвы гIвкубиккI чIыхвкI 

гIашвахвта акъапщква йрыквшвыргыл (абжьагIвы асабиква ахъвмарща 

йшалу йырхъвыхитI).  

-Ужвы, ачIыхвква гIашвахв, рхъахь агIважьква аквшвыргыл. Зъарайа 

йатахъхаз гIважьта? (гIвба). Ужвы ауарджьакъ аквхIцIапI, запш чвайа 

йгIахIахвуаш? Швапшы ужвы, йамгIаныйа йаквхIцIаз? (тдзы). Йшпаъу ауи? 

(йпдзапI, йдупI) 

-ШвызгIвадахатI асабиква, швапшы зымгIва хIацыта атыдз ду пшдзата 

йшаквхIцIаз. 

АпхьарасахIат аитог: 

-АчIвыйа акубикквала йхIчпаз? Ачваква рыхьызква абаза бызшвала 

йгIасазхIвашда? (къапщы, гIважь, квайчIва) 

АпхьарасахIат 50. Тема «АцIлауатраква» 

Амурад: ацIлауатраква рмгIаны, ауат сабапрата йрылу, ауат 

рчваква,рквпшыраква,агъныла ацIлауатракваагъныла йшынкъвыргауа, 

асуратква алыхра. 

Адгалра: асурат ауатра гIанарбауата, йапшым ауатралыцIква (амуляжква), 

апликацияква(абанкIа, анаша, апIатIражан), клей, тшрыцкьага салфеткIа. 

АпхьарасахIат акIвшаща: 

АбжьагIвы асурат дйырбитI (ауатра, ауатралыцIква гIайуа) асабиква ауи 

асурат йану йгIайархIвныс дрыхIвитI. 

-Асабиква, асурат апны йыжвбитI ауатра. АчIвыйа ари уатра апны йгIайуа? 

(асабиква рджьауапква) ТамампI, ауатра апны ауатралыцIква 

гIайитI.АхIасаква рпны ауатралыцIква гIайитI.Ауат йхъгIата, йдута 

йгIайырныс ахъазла ауат нкъвугара атахъыпI. Йыурашвара, дзы рыцIаучвара, 

ашварахъваква гIалужвара атахъыпI. ХIрабашвырдыр ауатралыцIква, ауаса 

ауи апхъала тшпсщара дакъикъа хIчпапI. 

Тшпсщарадакъикъа. 

ХIуатрачкIвын цкьадза йынкъвыгIгитI(тшхъдыркIьитI) 

Ансимшы ауи хIахьпшитI. (тшынадыркъвитI) 

Щымтадза ахIасаква хIрашвитI, (арашваща гIадырбитI) 

Ашварахъваква кIахIпситI. (рнапIква щтIырхитI) 

Дзыла адгьыл нахIырхъитI. (адзы ацIачвара йашIпшитI) 

Абар йгIайытI хIара хIкIамбыста, (тшщтIырхитI) 

ЙшвпIахатI хIара хIкIамбыста! (тшнадыркъвитI) 

Йыгьбжьашвахуам асатыр! (тшдрычIвайитI) 

Марджьа тIакIв швамцIыцI -хIва йцIрытI! (щапIыла йаквпитI) 

-Ужвы асуратква ауатралыцIква зну ауатра апны йшлашвцIарыз апшта 

йадзхъашвцIа. ХIашвырпшых хIуатра шцаз. 

АбжьагIвы ауатралыцIква длырбитI, асабиква ауат рчва, рквпшыраква 

рхIвитI.  

Ахъвмарща «ЙгIацIагIгахитI атшыгIвра» 

Аджьагьаща апны ауатралыцIкви ашвыркви тшаларпсатI. Асабиква амыкъым 

ъадзагIасуа ауат алырхитI, рыхьызква цри бызшвала йырхIвитI. 

-ШвызгIвадахатI асабиква! Швари швтахъума, заман щарда йнайырныс 

хIуатралыцIква? Ауи ахъазла ауат абанкIаква йыртарцIитIта йхъыргIвитI, 

ахъгIваща йара технология амапI.Ауи швмамаква йырдыритI.ХIара картон 

йгIалху ауатралыцIква йхъыгIгIвуштI.Йызбахьада швунагIваква рпны 

ауатралыцIква шхъыргIвауа? (абжьагIвы акартон йгIалху ауатралыцIква 

йшитI, йаргьи абанкIа асурат апликация астол йыквицIитI, асабиква 

ауатралыцI йазырхауа цри бызшвала йырхIвумца абанкIа асурат 

йаквдыркIльейитI. 

-Асабиква ари ачIвыйа? (пIатIражан), анаша шпаъу? (асабиква рджьауапква). 

ШвызггIвадахатI, бзита швуыс швырхъйатI, ужвы йхъыгIгIваз ауатралыцIква 

хIырпшыхпI, агъныдза ашIуна йтахIыргылпI. 

АпхьарасахIат аитог: 

-Асабиква, ачIвыйа йахьчIва хIызквчважваз? АчIвыйа уатралыцI ззырхIвауа? 

ЙабагIайуа ауат? ЙгIасашвхI ауат рыхьызква. 



62 
 

Амурад: апкъыгIваква рпшыхвраква дырхъвыхитI, ражвар йалархIара, 

апсабара апшдзара рзгIалкIгIауа, ауи ацкьара йазабакIуа, аугIа хвыта 

йрыквырцIара атахъу рдыруата йбжьара, айчважвара (диалог) цри бызшвала 

рзахъвдаквыщтуа йбжьара. 

Адгалра: агъын чIвыча, пхын чгIвыча, цхIашвы йгIалху амхвква,дзыршы зту 

квпIи,асыхаква акартон йгIалху, кIныхIага, абанкIа хъарпаква. 

АпхьарасахIат акIвшаща: 

АбжьагIвы агъны аквпшыраква райхIвитI, амш агъныла йшцауа, хIара 

хIшIыпа апны агъын амшква шаъу ахьанат ашIыпIакви рпны йшаъу 

йашIдырпшитI. 

-Асабиква, апахь швпшыстI.АчIвыйа ауаъа йыжвбауа? (асабиква 

рджьауапква). 

 Адгьыл шабгу сыла йхъгIвапI, ласы йхъвлауа йалагатI, хьтапI. Ауи агъны 

гIаталын акIвпI. Ансисквша агъны хIара сасра йхIызгIайитI.Ахъышвла 

укIылпшырквын агъны асурат убуштI, апахь хIджвылцIырквын агъны хIара 

хIзахьысуаштI, чажьла йгIдыруаштI ауи шхьту.Игьи абжьыла 

йхIзыгIуштI.Ужвы швылаква хъыжвгIвата швдзыргIвыстI, (абжьагIвы 

асрычвхIва абжьы йаквлырглитI). 

-Асабиква, швара асрычвхIва швачвшвума? ХIара ахьта хIамщра ахъазла 

пхата тшыгIгIвычапI, йаргьи апахь апны хIхъапалпI игьи хIнагIв-

гIагIвпI.Арат ачгIвычаква запшыйа йахъашвцIара атахъу ахьта швамщра 

ахъазла? ЙгIашвахвта ауат ахъашвцIа. 

Дидактика хъвмарща «Агъын чгIвыча швшвышвцIа» 

-Пхата тшыжвгIвычазтын, ахьта хIара хIгьачвшварым ХIацхъвмарпI ауи 

хIара! 

Ахъвмарща «Ахьта» 

-Асабиква, швапшыстI сара йгIасауыз. Йшпажвбауа, ари аIчвыйа? (мхвы). 

Ари цхIашв мхвыпI.Швырпшы ауат йшпдзу, ацхIашвы ачва шчваду. 

Йшпажвбауа ацхIашвы хьчIвачIвума момкIва йблума? (асабиква 

рджьауапква). Асабиква гвы ашвтума ауи шбгIадзу? Йабаца хIымхвква? 

(асабиква рджьауапква). АчIвыйа ауат йрызнийыз? (йратытI) Агъны 

йарыдззапI ауат. Апахь хIанцара, амхвква ацIла йкIныхIхIапI, агъны ауат 

йнанауахвхваштI. 

-Асабиква, ачIвыйа асы йуызгIалхуаш? (асабиква рджьауапква). Асбаба 

йгIазлырхуа ачIвыйа? (сы). Ауи йшаъу жвдурума? Аргваныта уапшрыкIвын 

ауи асы рчIвачIва злалу асыхахвыцква ракIвпI.ХIшврыхъвмар асыхаквала. 

Ахъвмарща «Асыхаква урычвхIва» 

-Агъныла абнаквагьи, архъаквагьи, атдзаквквагьи зымгIва асыла 

хъгIвапI.ЗымгIва шкIвокIвахатI. 

Амхвква йратыхкваз атара йтахIцIахтI.Ауат хIъагIвну апещ пханта йратытI, 

ужвы шIыц-шIыц мхвы хIчпапI. ЙшпахIчпуш? Атара йтахIцIахта амхвтара 

апахь йджвылыгIгарквын йаташвхта йымхвхвуштI йшаъаз йапшта.  Ауаса 

ауи апхъала хIымачвквала хъвмарща акIвхIыршапI. 

Амачвхъвмарща 

ЗакIы, гIвба, хпа, пщба, хвба (амачвква закIы-закIымца йхъхIыртшитI) 

ГIамдара апахь хIа хIцатI (рымачвквала амгIвайсра гIадырбитI айшва апны) 

Сбаба дукI хIырчIвчIватI хIа. (рнапIквала йдырчIвчвIитI) 

АцIарахвыцквагьи рымгва азна йхIырчатI(рымачвквала ацIараква рчара 

гIадырбитI)  

УадыргIвана хIгIатагIвзытI. (атагIвзра йашIпшитI, рнапIсыргвыцIа 

рымачвдула йбжьыргитI) 

Асы хIцырпIла хIпынква хIнадзахIтI, (рнапIква дыркашвахитI) 

ТшхIыркашвахын игьи хIпхахтI! (рдзамгIваква йырхьыситI) 

-Йшвыз амхвква атара йгIатыхIпI, апахь йджвылгIгапIта йкIныхIхIапI. 

АпхЬарасахIат аитог: 

-Асабиква, ачIвыйа йахьчIва хIызквчважваз?  Йшпаъазлауа агъны? Агъныла 

шпатшыгIгIвычара атахъыйа? 

АпхьарасахIат 52 Тематика амш «Анчва рымш» 

АхачIвква: 

I.Асабиква ахIбачва хвы рхъарбауа, чIахI рзырчпауа йбжьара 

2. Анчва хвы рхъарбауа, чIахI лзырчпауа мораль хIагIала йбжьара. 

3. Асабиква псы зхъу зымгIва   хIальальта пшката йырзаъазлара шатахъу 

рыларкIра. 

4.Рыбзызшва тшауацIнадрыхитI, ракъыль дрыбагъьитI. 

I. Йапхъахауа амш ахъвы. 

-Асабиква, швгIасрагвитI хIара хIпаравозик хIаквчIварныс. ТшаншвыргIал, 

тынчта шваквчIва. (асабиква азаджв-азаджв йцIыхъва йтагыла йгIалагылитI, 

азаджв йкIалта ахьари йымата) 

ХIара амгIва хIыквлитI. 

Ахъвмарща «Апоезд джьащахъва» 

Амурад: асабиква ахIба йхIвауа йаздзыргIвуа, ауи йажва ргIауа, ауи 

йырзыйыргылуа ахачIвы рзырхъйауа йбжьара. Ръапльапкъ рыбагъьара, 

анагIв-гIагIвра згIвадара рыларкIра. 

-ЙыгIвитI, йыгIвитI, хIпаравоз 

Чух, чух, чух- абжьы гIагитI,  

Чух, чух, чух- хIара хIагитI. 

«Асабиква апаровоз йынкъвнагитI» абжьагIвы йгIакIнищтитI. 

-Дызда араъа йчIвыуа?  (акыб ацIахь ацгвычкIвын йыцIачIвапI).  

-АчIвыйа ХIцIиса, йуызкIашваз? (абжьагIвы асабиква йрайхIвитI, 

ацгвычкIвын амама йшазымдзыргIвуаз, йгвыжвкIта аунагIва 

йшгIаджвылцIыз, йаргьи йгIващата йзымцахуата йчIвыуа акыб ацIахь 

йыцIачIвата йшгIарауыз) 

-УымчIвыйуын ЦIиса! ХIара хIнауцхъругIуштI, умама дгIахIаухуаштI! Мама 

лаъара цри дгьиквым адунай! 

Сан. 

Сан! Сан!  

ЙзачIвытагьи бхъгIайа сан.  

Сан! Сан!  

ЙзачIвытагьи бпшкайа сан.  

ЙзачIвбзидздзайа сан бъасану.  

ЙзачIвгвыргъьара сан бъасыцу! 

Йсыхьыргьи схъа. Йсыхьыргьи смахъа,  

БсыцпI бара! БсыцпI!       КIьанджьа Р.  

Дидактика хъвмарща «Дасу ймама» 

Ахъвмарща амурад: апсауышвхIаква рыхъаз дыррата йрыму рыбагъьара, 

(цгвы акIвымкIва). 

- Йгьаъам, араъа уара умама,угвы акъвумырпын,уан ужвгьи 

хIылзыпшгIуштI.Уара угвасра ухъхIраштылра ахъаз хъвмарщакI 

ухIырбуштI,хIацхъвмарпI! 

Ахъвмарща «РыцIа йагъьуда?» 

Амурад: асабиква разазаъаща рыбагъьара, ракъыль рыбагъьара, 

ркоординация рыбагъьара. 

-ЦIиса, уара умама улзымцIгIауата угIаджвыквылма, умама лгвы шакъвпуа 

удырума? Уанцахра, йысзыргIва мама- хIва йлаухIвра атахъыпI. Зынгьи ауи 

апш уымчпахын! Абар утдзгьи гIахIаухтI, рачвакIы йаларпIатIапI?!Дызда 

арат зымгIва хъылазпсаз? Ацыгв чыр йанджвылцIуаз аунагIва шалнамыргаз 

асабиква йырнахIвитI. Асабиква ацгвы аунагIва алдыргитI (акIьанджьква 

йкIарпIлу гIархъвшитI, дасу атара йтарцIахитI). 

Дидактика хъвмарща «Мама лцхърагIагIвчва» 

Амурад: асабиква ахIбачва йырцхърагIауа йбжьара, рунагIва апны рныбыжь 

йаквыргIапсу ауысква рхъйачIвы йырзычпауа йбжьара. Агвып ацзакIыта 

йзынхауа рылархIвара. 

Ацгвы: - ШвызгIвадахатI! Ацыгв чыр швшацхърагIаз, швшацхъвмарыз, 

ахъазы йшгIаныжвымжьыз. Зынгьи швмамаква шврызгвыжвкIта 

тшаъашвымчIвахын, ауат раъара бзи швызбауа, йшвхъгвыргIвауа адунай 

дгьиквым! ШврыздзыргIвы шванчваква, ргвы йалшвмырдзгIан! Сара амгIва 

швъаквылуа быгIвнифа швыстныс стахъыпI, арат ачIваква, йшвфа 

йшвзыхIальальхатI. 

-Асабиква хIара агвып хIгIайхра атахъыпI, дасу швчIварта швазцах 

(авагонква йрыквчвIитI) 

ГIамдара. 

I.Джьгар хъвмарща: «АмгIва райшала, хIмамаква рпныла хIа хIымгIвайситI». 

(асабиква йапшым аныкъващаква гIадрысабапитI, рыпкъ рзыкIуа, йгIалкIгIу 

агьагьарта апны). 

2. «ХIцапI сасра» (асабиква йгIалкIгIу агьагьарта апны йхъапалитI агьагьара 

йгIатымцIуа). 

3.Нхара ахъвдаквцIараква: «Мама лцхърагIагIвчва» (ахъвмаргаква разкIкIра, 

атара йтацIара). «ХIдухахьатI хIара» (асабиква апахь квчIвартаква 

агIвымсаргала йдрыпсара). 

ЙыгIвбахауа ахъвы амш. 

I. Ажвар хъвмарща «Пшката тшырзынахIырхапI» 

Амурад: асабиква ражвар йалархIара, анбжьагIвра, ацацхърагIара 

рылархIвара. 

2.Дидактика хъвмарща: «Мама лыхъазла ахIврапшдзаква». 

Амурад: рымачвква аъабаща рыбагъьара, ахIальальра, апшкара ранчва 

рпныла шрымазлуш рылабжьара, анчва рахьыла абзира хара йазгIашыкъта 

йбжьара. 

3.Айчважвара: «Сан хъгIа» (асабиква ранчва рыхв рхъарбауа, ахIбачва хвы 

рзырбауа, абзира рылархIвауа, ахIбачва йрыздзыргIвуа, рхIаль-шанква 

аъадаб, анамыс рыларкIуа йбжьара. 

Ан-абачва рыдынхалра: 

I.Анчва йапшым ртгIачва кIартква агвып апны абльын йкIыдырцIитI, 

напIыла йырчпаз йапшым апкъвыгIваква анчва йрыквыргIапсуа 

йдрахIазыритI. 

2. Айчважавара «Цри бызшва асабипшка йгIадзынгылща апны». 

АпхьарасахIат53 «Швымш бзита!» «АчIвагъвараква» 

Амурад: рылшараква йалархIара, ракъыль рыбагъьара, рымачвква аъабаща 

рыбагъьара, йапшым агеометрия афигураква (квадрат, треугольник, круг, 

прямоугольник) ауат рквпшырала йырзалыхуа йбжьара. 

Адгалща: алокI тара, гъьадза(обруч) ачва къапщыта, удзышвата, гIважьта. 

АпхьаасхIат акIвшаща: 

-Асабиква, уахьчIва сасы джьащахъва хIызгIайтI. Ауи «АчIвагъвара» акIвпI. 

АчIвыйа чIвагъвара ззырхIвауа? (линия). ХIара уахьчIва йхIырхъвыхуаштI 

ауи хIчIвагъвара, йапшым афигураква шачпауа.Дидактика хъвмарща: «Чва 

къапщы (гIважь, чыхв, удзышва) нкъвызгауа» 

- Ужвы алокI атара (волшебный сундучок) (атара йапшым ачва амапI 

атланыкъваквала) йгIахIрыхъынхIвпI. Запш тланыкъвайа йгIахIрыхъванчыз? 

(удзышва). Йынкъвызгауада удзышва чва, йзымуда? (асабиква рджьауапква). 

АбжьагIвы йапшым ачваква зымгIва гIалылкIгIанцIкIьа йахъылршвтитI, 

асабиква атланыкъваква заш чву йаму йлархIвитI. 

Практическа нхара: «АчIвагъвараквала апщгъыцIара райша (квадрат) 

гIаныршаща» 

Амурад: ачIвагъвараква гIадрысабапуа, йапшым афигураква (хгъыцIаракI, 

пщгъыцIаракI) квадрат рзгIаныршауа йбжьара. 

- Асабиква, ачIвыйа хIлокIатара (волшебный сундучок) ужвыгьи йту? 

ХIташвырпшыстI. Арат йапшым ачIвагъвараква (линии) тапI, ауат 

атланыкъвакI чвадапI, атланыкъвакI чвапщпI, ачваквала йадзхъахIшвырцIа, 

ачIвыйа йгIанхIыршаз? Ужвы ачвада тланыкъваквала йадзхъахIцIапI. Абжа 

ачвадаква гIахIахвитI, ауат йрынгIалуашта ахьари тланыкъва ргъыцIараква 

йрыквшвауата йадзхъахIцIитI, запш фигурайа йгIанхIыршаз? 

(пщгъыцIаракIпрямоугольник). 

Тшпсщарадакъикъа. 

ХIан мажвадза бзикI лкIвахIитI, 

Чашв хIзылрыдзуашта. 

Саргьи ауи сылзынадзитI, 

ТакIв сылцхърыгIушта. 

Амажвадза хвыц гьажьква, 

Бзита йсрыгIвитI са, 

Мама лапшта рхъатаква бзита йцIасыртшитI, 

Ахвша йтасрышвитI, йбылуа йдзитI, 

Мама йгIасылтитI сачвхIвыумца йысфитI. 

Дидактика хъвмарща «ЙазкIкIых аквадратква» 

Амурад: асабиква аквадрат амгIаны гIаргвынгIвуа, цри бызшвала ражвар 

йалархIара. 

-ХIквадратхвыц нбжьагIв щарда абна апны йбзазауата йамапI.Ауат зымгIва 

дасу атыдзгъраква рпны йбзазитI. МышкIы апстхIва квайчIваква абна 

хънагIватI, аквадрат агIвзачваква йрыцта йгIващатI, ртыдзква гьраухуам. 

ХIыршвырцхърагIа ауат, дасу афигура зчIву агъьадза (обруч) ауи апш чва 

зму аквшвцIа, йшвчпауагьи цри бызшвала йгIасашвхIв. 

Асабиква агъьадза йгIважьу аквадрат зчва гIважьу йаквырцIитI,ауи апшымца 

ахьанатгьи алырхитI. 

Дидактика хъвмарща «ЙпщыгIвхауа чIыдапI» 

Амурад: асабиква агеомерия фигураква йырзалыхуа, ахьызква рзыхIвауа 

йбжьара. 

-Асабиква швапшы, хIара ХIквадрат агIвзачваква рсуратква 

йагIвытI.ХIдшвырпшы ауат,рыхьызква хIшвырхIва.Запшыйа арат рыуа 

йчIыду? АчIвыйа ауи ахьарат йызларапшым. (асабиква рджьауапква). Ужвы 

хIчIвагъвара апны йцахра атахъыпI. 

-ХIузыразпI АчIвагъвара! Бзила! 

АпхьарасхIат аитог: 

-Асабиква, ачIвыйа йахьчIва хIызквчважваз? Йшпаъу аквадрат? 

АгъыцIараква йаъарума? Ахьарат афигураква рыхьаз ачIвыйа? 

